
Ди къуэш республикэхэм

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№95 (24.689) 2024 гъэм шыщхьэуIум (августым) и 8, махуэку И уасэр зы тумэнщТхьэмахуэм щэ къыдокI

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

2-нэ нап.

Щхьэгъусэр  гум
и  гупсэмэ...

3-нэ нап.

ГъащIэр
щIэщыгъуэ
къыщещI

4-нэ нап.

ЩIалэгъуалэр 
игъэгушхуэу

Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

Урысей Федерацэм Промышленностымрэ сатумкIэ и 
министерствэмрэ Урысей экспорт центрымрэ етIуанэ 
 къекIуэкIыгъуэу къыхахын щIадзащ я хьэпшыпхэр, гъа-
вэр, ерыскъыр, н.къ. хамэ къэралхэм щызыщэну хьэзыр-
хэм абы щхьэкIэ яIэн хуей сертификатым трагъэкIуэ-
дэну ахьшэм и Iыхьэ ныкъуэр е нэхъыбэ зыхуапшыны-
жыну IуэхущIапIэхэр. Апхуэдэ лъэIухэр къыIахынущ 
 шы щхьэуIум и 6-м щегъэжьауэ фокIадэм и 6 пщIондэ. 

ИДЖЫРЕЙ программэр нэхъыбэу зыхуэгъэпсар къэра-
лым и экспортерхэм я жэрдэмыр дэIыгъынымрэ ахэр те-
гъэгушхуэнымрэщ. Псалъэм папщIэ, я продукцэхэм хуэфа-
щэ сертификатхэр къыIахын, ахэр зыхуэдэр къапщытэн 
щхьэкIэ абы текIуэдэну мылъкум и процент 80-м нэблагъэр 
иратыжынущ. Апхуэдэ щIыкIэкIэ, УФ-м и IуэхущIапIэхэм я 
хьэпшыпхэр, гъавэр, ерыскъыр, н.къ. нэхъ тыншу хамэ 
къэралхэм щыпхагъэкIыфынущ, абыхэм ядэлэжьэфынущ.

Къэпщытэныгъэхэм хэт хъунущ УФ-м и сыт хуэдэ Iэна-
тIэри, абыхэм къыщыщIагъэкI продукцэхэм емылъытауэ. 
Ауэ абы щхьэкIэ хьэрычэтыщIэ-экспортерхэм я лъэIур щра-
гъэтхын хуейщ къэралым и информацэ системэм. Iуэхум 
теухуа хъыбар нэхъыбэ къыщащIэфынущ Урысей экспорт 
центрым и сайтымрэ Къэрал финанс дэIэпыкъуныгъэхэр 
егъэгъуэтынымкIэ и порталымрэ. 

Къыхэдгъэщынщи, Къэбэрдей-Балъкъэрым хамэ къэ-
ралхэм нэхъыбэу яхурегъашэ гъавэр, IэфIыкIэхэкIхэр, 
 кхъуейр, фадэр, псыхэкIхэр, нэкулъ лIэужьыгъуэхэр, хадэ-
хэкI фIэIугъэхэр, нарзаныпсыр, нартыху крахмалыр, Iэщ 
Iусыпхъэхэр, нэгъуэщIхэри. 

Иужьрей илъэситхум къриубыдэу ди щIыналъэм ирашу 
нэгъуэщI къэралхэм хурагъэшам и куэдагъым процент        
30-кIэ хэхъуащ. Къэбэрдей-Балъкъэрым и Iэтащхьэ КIуэкIуэ 
Казбек ар щыжиIауэ щытащ мы гъэм Санкт-Петербург 
щекIуэкIа дунейпсо экономикэ зэхуэсым. Сату нэхъыбэу зы-
дащIыр СНГ-м хыхьэ къэралхэрщ - процент 70-м нэбла-
гъэр. Абы хохьэ Белоруссиер, Узбекистаныр, Къэзахъ ста-
ныр, Къыргъызыр, Армениер, апхуэдэуи нэхъ тпэжыжьэ 
къэ ралыгъуэхэм ящыщу Китайр, Ираныр, Тыркур, Грузиер, 
Монголиер, Афганистаныр, нэгъуэщIхэри.

Экспортым яутIыпщ продукцэм и процент 60-р ерыс-
къыхэкIхэрщ. Абыхэм сыт щыгъуи щIэупщIэ яIэщ икIи я 
фIагъкIэ мынэхъыфIмэ, нэгъуэщI хэкухэм щащIахэм къа-
кIэрыхуркъым. 2023 гъэм ди щIыналъэм и АПК-м экспор-
тымкIэ телъа планым процент 81-м нэблагъэкIэ щIригъэ-
гъуащ. 

ХЬЭЩЫКЪУЕЙ Олег. 

Домбай, Архъыз
курортхэм дахьэх

КЪЭРЭШЕЙ-ШЭРДЖЭС. КъШР-м зы-
щы зыгъэпсэхухэм я бжыгъэм илъэс къэс 
хо хъуэ. Иужь мазихым щIыналъэм щы-
Iащ зыплъыхьакIуэ мелуан 1,4-м нэбла-
гъэ. Ар ипэ ита илъэсым и апхуэдэ зэ-
маным еплъытмэ, процент 15-кIэ нэ-
хъыбэщ. Республикэм туризмэмрэ ку-
рортхэмкIэ и ми нистрым и япэ къуэдзэ 
Овчинников Артем зэрыжиIамкIэ, нэхъа-
пэхэми хуэдэу, республикэм къакIуэхэр 
дахьэх Домбай, Архъыз курортхэм, «Ме-
довые водопады» комплексым. 

ПСОРИ зэхэту щIыналъэм зыгъэп сэ-
хупIэу, хьэщIэщу 200-м нэблагъэ щолажьэ. 
Абыхэм зэуэ цIыху мин 12-м щIигъу ира-
гъэблагъэ. 

Илъэсыр икIыху КъШР-м зыплъыхьакIуэ 
мелуани 2,3-м щIигъум зыщрагъэгъэпсэху-
ну я мурадщ. Нэгъабэ республикэм хьэщIэ 
мел уани 2,1-м нэблагъэ щыIащ. Ар 2022 
гъэм еплъытмэ, проценти 10-кIэ нэхъыбэщ. 

НыбжьыщIэхэм папщIэ

АДЫГЕЙ. Мы гъэм республикэм щаму-
радщ районищым школитху щыухуэныр 
и кIэм нагъэсыну. Мейкъуапэ районым 

КъБР-м и Iэтащхьэ КIуэкIуэ Казбек Къэ-
бэрдей-Балъкъэрым лэжьыгъэ IуэхукIэ 
къэкIуа, УФ-м и Либерал-демократ пар-
тым и унафэщI Слуцкий Леонид иригъэ-
блэгъащ. 

ЗЭIУЩIАХЭР тепсэлъыхьащ республикэм 
и социально-экономикэ зыужьыныгъэм, 
дзэ Iуэху хэхам хэтхэм ди щIыналъэм зэ-
рызащIигъакъуэ щIыкIэм, зауэлIхэмрэ абы-
хэм я унагъуэхэмрэ папщIэ КъБР-м щы-
зекIуэ хабзэхэм. 

КъищынэмыщIауэ, мэкъумэшым, про-

мыш ленностым, псэупIэ-коммунальнэ 
комп лексым и инфраструктурэр къэгъэ-
щIэрэщIэжын зэрыхуейм тепсэлъыхьащ. 

Республикэм щыIэ ЛДПР-м и къудамэр 
зэ лэжь унэтIыныгъэхэми и гугъу ящIащ. А 
махуэ дыдэм яIущIащ республикэм ит Iуэху-
щIапIэхэмрэ абыхэм я лэжьакIуэ гупхэмрэ. 

КIуэкIуэ Казбек Слуцкий Леонид фIыщIэ 
хуищIащ Къэбэрдей-Балъкъэрым къызэ ре-
блэгъам, лэжьыгъэр нэгъэсауэ къызэры зэ-
ригъэпэщым, республикэм щыпсэухэм я 
дежкIэ мыхьэнэ зиIэ Iуэхухэр къызэриIэтым 
папщIэ.

КъБР-м ЩIалэгъуалэм я 
IуэхухэмкIэ и министер-
ствэм егъэхьэзыр «Те кIуэ-
ныгъэр дыдеинущ» («По-
беда будет за нами») дзэ-
тхыдэ фестивалыр зэ ры-
ригъэкIуэкIынур. 

КъБР-м щIалэгъуалэм я 
IуэхухэмкIэ и министр Лу 
Азэмэт Звёзднэ поселкэм 
щыIащ, а Iуэхугъуэр къы-
зэрызэрагъэпэщым зыщи-
гъэгъуэзэну. Зэхыхьэшхуэр 
щIыпIэ дахэхэм щекIуэкIы-
нущ шыщхьэуIум и 22 - 24 
махуэхэм. 

Республикэм щыпсэу хэм-
рэ хьэщIэхэмрэ фестива-

Урысей Федерацэм и Президентым «Уры-
сей Федерацэм IэщэкIэ ЗэщIэузэда и Къа-
рухэм зэгурыIуэныгъэкIэ дзэ къулыкъур 
щезыхьэкI дзэ къулыкъущIэхэм зэ етыгъуэу 
ахъшэкIэ защIэгъэкъуэным и IуэхукIэ» 2024 
гъэм бадзэуэгъуэм и 31-м къыдигъэкIа Указ 
№644-м и 3-нэ пунктым ипкъ иткIэ Урысей 
Федерацэм IэщэкIэ ЗэщIэузэда и Къарухэм 
зэгурыIуэныгъэкIэ дзэ къулыкъур щезыхьэкI 
дзэ къулыкъущIэхэм псэуныгъэкIэ зыщIа-
гъэкъуэным теухуауэ аргуэру лэжьыпхъэхэр 
зэфIагъэкIын мурадкIэ унафэ сощI:

1. Урысей Федерацэм и цIыхухэу Къэбэр-
дей-Балъкъэр Республикэм и щIыналъэм 
Урысей Федерацэм IэщэкIэ ЗэщIэузэда и 
Къарухэм дзэ къулыкъур щрахьэкIыну щра-
джахэу, Къэбэрдей-Балъкъэр Республикэм 
и щIыналъэм Урысей Федерацэм IэщэкIэ 
ЗэщIэузэда и Къарухэм дзэ къулыкъур щра-
хьэкIыну щраджауэ къулыкъу зыщIэ дзэ 
 къулыкъущIэхэу (дзэ къулыкъухэр зыIыгъ 
дзэ къулыкъущIэхэр, дзэ IэщIагъэ щрагъэ-
гъуэт еджапIэ IуэхущIапIэхэм, щIэныгъэ нэ-
хъыщхьэ щрагъэгъуэт дзэ еджапIэ Iуэху-
щIапIэхэу Урысей Федерацэм Зыхъу мэ жы-
ныгъэмкIэ и министерствэм и унафэм щIэт-
хэм я курсантхэр яхэмыту) 2024 гъэм 
шы щхьэуIум и 1-мрэ дыгъэгъазэм и 31-мрэ 
я зэхуакум Донецк ЦIыхубэ Республикэм, 
Луганск ЦIыхубэ Республикэм, Запорожье 
областым, Херсон областым, Украинэм я 
щIыналъэхэм дзэ Iуэху хэхам ехьэлIа къа-
лэнхэр ягъэзэщIэн папщIэ зы илъэскIэ, нэ-
хъыбэкIэ Урысей Федерацэм IэщэкIэ Зэ-

щIэузэда и Къарухэм дзэ къулыкъур щра-
хьэкIыну зэгурыIуэныгъэ езыщIылIахэм 
(адэ кIэ къызэрыкIуэнур - зэгурыIуэны-
гъэущ), Урысей Федерацэм и нэгъуэщI 
цIыху хэу, нэгъуэщI къэралхэм я цIыхухэу 
Къэбэрдей-Балъкъэр Республикэм и дзэ 
комиссариатымкIэ, Налшык къалэм зэгу-
рыIуэныгъэмкIэ (3-нэ разрядымкIэ) дзэм 
къулыкъу щызыщIэнухэр къыщыхах Iуэху-
щIапIэм зэгурыIуэныгъэ езыщIылIахэм зэуэ 
сом зы мелуанрэ мини 100-рэ етын.

2. Къэбэрдей-Балъкъэр Республикэм Лэ-
жьыгъэмрэ социальнэ къыщхьэщыжыны-
гъэмкIэ и министерствэр мы Указым и 1-нэ 
пунктым къыщыгъэлъэгъуа ахъшэр ира-
тыныр къызэзыгъэпэщ икIи ар зэрырат хаб-
зэмрэ щIыкIэхэмрэ зыубзыху органу къэ-
лъытэн.

3. Мы Указым и 1-нэ пунктым къыщыгъэ-
лъэгъуа ахъшэр етыным текIуэдэнухэм я 
къыхэкIыпIэу щытщ Къэбэрдей-Балъкъэр 
Республикэм и Правительствэм и гъэ-
тIылъыгъэр.

4. Къэбэрдей-Балъкъэр Республикэм и 
Пра вительствэм ягъэува хабзэм тету 
къызэригъэпэщын хуейщ мы Указыр гъэ зэ-
щIэным текIуэдэнухэм ахъшэ хуау тIып-
щыныр.

     Къэбэрдей-Балъкъэр Республикэм
     и Iэтащхьэ                   КIУЭКIУЭ  Казбек
Налшык къалэ
2024 гъэм шыщхьэуIум и 1-м
№63-УГ

Урысей Федерацэм щIэуэ къыха-
гъэхьэжа щIыналъэхэр зэIузэпэщ 
щIыным иужь итхэм ящыщщ Къэ-
бэрдей-Балъкъэр Республикэри. 
Иджыблагъэ ди хэгъэгум икIахэм 
Скадовск округым ит сабий гъэса-
пIэу тIум я пщIантIэхэр зыхуей 
 хуагъэзащ, дэтыпхъэхэр дагъэуващ. 

«КОЛОКОЛЬЧИК», «Чебурашка» са-
бий садхэм екIуалIэхэр щIыбым къы-
щIашмэ щыджэгуну утыкум иджы 
хъыринэхэр, тетIысхьэпIэхэр, пша хъуа-
лъэхэр итщ, апхуэдэуи ущызекIуэ уты-
кур екIуу къращIы кIащ. 

Зи школ кIуэгъуэ мыхъуа цIыкIухэр 
щапI IуэхущIапIитIым я администра-
цэхэм фIыщIэ къыхуащIащ Къэбэр-
дей-Балъкъэрым и Iэтащхьэ КIуэкIуэ 
Казбек. 

Мы гъэм иджыри IуэхущIапIитIым зэ-
гъэпэщыжыныгъэ лэжьыгъэхэр ще-
кIуэкIынущ. 

КЪЭБАРТ  Мирэ.

1. Къэбэрдей-Балъкъэр Республикэм и 
къэрал властым и органхэм я лэжьакIуэхэу 
Къэбэрдей-Балъкъэр Республикэм къэрал 
граждан IэнатIэм и къулыкъуу щымыт къу-
лыкъухэр езыхьэкIхэм я улахуэхэу Къэбэр-
дей-Балъкъэр Республикэм и Президентым 
2007 гъэм шыщхьэуIум и 8-м къыдигъэкIа 
Указ №55-УП-мкIэ ягъэувар зы хуэдизыр 
2024 гъэм шыщхьэуIум и 1-м къыщыщIэ-
дзауэ хуэдэ 1,10-кIэ къэIэтын.

2. Къэбэрдей-Балъкъэр Республикэм зы-
хуэфащэ финанс гъэм тещIыхьа и респуб-
ликэ бюджетым къыщыгъэлъэгъуауэ бюд-

жетым къыхагъэкIым къитIасэу мы Указыр 
гъэзэщIэным текIуэдэну ахъшэр Къэ бэр-
дей-Балъкъэр Республикэм и Пра ви тель-
ствэм финансхэмкIэ къызэригъэпэщын 
 хуейщ.

3. Мы Указым къару егъуэт Iэ щыщIэздза 
махуэм щегъэжьауэ.

     Къэбэрдей-Балъкъэр Республикэм
     и Iэтащхьэ                     КIУЭКIУЭ  Казбек
Налшык къалэ
2024 гъэм бадзэуэгъуэм и 30-м
№62-УГ

 Къэбэрдей-Балъкъэр Республикэм и къэрал властым и органхэм я лэжьакIуэхэу 
Къэбэрдей-Балъкъэр Республикэм къэрал граждан IэнатIэм и къулыкъуу щымыт 

къулыкъухэр езыхьэкIхэм я улахуэхэр хэгъэхъуэным и IуэхукIэ

Къэбэрдей-Балъкъэр Республикэм
и Iэтащхьэм и Указ

Урысей Федерацэм IэщэкIэ ЗэщIэузэда и Къарухэм зэгурыIуэныгъэкIэ дзэ 
къулыкъур щезыхьэкI дзэ къулыкъущIэхэм зэ етыгъуэу ахъшэкIэ защIэгъэкъуэным 

и IуэхукIэ

Къэбэрдей-Балъкъэр Республикэм
и Iэтащхьэм и Указ

Зэгъусэу яхузэфIэкIынухэр

Хэкупсэ  зэхыхьэхэр
лым зыщыщагъэгъуэзэфы-
нущ зауэлIхэм я псэукIэр 
зыхуэдэм, я фащэхэм, ап-
хуэдэуи Хэку зауэшхуэм и 
илъэсхэм яIыгъа Iэщэхэм. 
МахуитIкIэ екIуэкIыну зэ-
хыхьэм и программэр куп-
щIафIэу икIи щхьэпэу зэха-
гъэуващ: абдеж цIыхухэр 
щыIуагъэщIэнущ СВО-м 
хэт хэмрэ ветеранхэмрэ, са-
бийхэм папщIэ хэкупсэ мы-
хьэнэ зиIэ дерсхэр къызэра-
гъэпэщынущ, зауэм теухуа 
уэрэдхэм я пшыхь екIуэ-
кIынущ.

Фестивалым хыхьэу ира-
гъэкIуэкIыну Iуэхугъуэ нэ-
хъыщхьэр зэпхар Хэку за-

уэшхуэм и зэхэуэхэм лъэны-
къуэкIэ укъыщеплъ хуэдэу 
техникэхэр зэрагъэувы-
нырщ, цIыхухэм тхыдэр я 
нэгу къызэрыщIагъэувэ-
нырщ.

Мы Iуэхур къызэрагъэпэщ 
Шэджэм районым и щIыпIэ 
администрацэмрэ «Уры-
сейм тхыдэр зэгъэпэ щы жы-
нымкIэ и клубхэр» уры-
сейпсо жылагъуэ зэщIэхъе-
еныгъэмрэ. Абыхэм я 
дэIэпыкъуэгъущ «Рос пат-
риотцентр»-мрэ Росгвар-
дием и зауэлI частымрэ. 
Фестивалыр екIуэкIынущ 
ЩIалэгъуалэм я IуэхухэмкIэ 
федеральнэ агентствэм 
«ЩIы налъэр щIалэгъуалэм 
папщIэ» и программэм 
хыхьэу.

БАГЪЭТЫР Луизэ.

ЗэIузэпэщ ящI

Сату щIыпIэхэр 
зрагъэцIыху

хы хьэ Табачнэ къуажэм абыхэм ящыщ 
зым лэжьыгъэхэр зэрыщекIуэкIыр иджы 
дыдэ зригъэщIащ АР-м и Iэтащхьэ Къум-
пIыл Мурат.

ЗИ гугъу тщIы еджапIэм ныбжьыщIэ 250-
рэ хуэдиз екIуэлIэнущ. Ар ягъэхьэзыр 
«Къуа жэ щIыналъэхэм зегъэужьын» къэ-
рал программэм тету. Мыбы къатищу зэ-
тет, зэпыщIауэ щыт корпуситI щыдращIе-
якIэщ. Школыр сыт и лъэныкъуэкIи зэIу-
зэпэщу щытынущ. Абы и пщIантIэм спорт 
джэгупIэ, зыгъэпсэхупIэ къы щызэIуа хы-
нущ. ЕджапIэм сом мелуан 416-м щIигъу 
трагъэкIуэдэнущ. Гулъытэ хэха хуащIынущ 
Хэку зауэшхуэм хэкIуэда я къуа жэгъухэм 
хуагъэува фэеплъыр зыхуей хуэгъэзэным. 
Абдеж щрагъэкIуэкI фэеплъ, хэкупсэ 
Iуэхухэр. 

УхуакIуэхэм республикэм и Iэтащхьэр 
 къагъэгугъащ лэжьыгъэ псори и чэзум 
зэфIагъэкIыну. Къуажэдэсхэр поплъэ ар 
къы зэ рызэIуахым иращIэкIыну гуфIэгъуэм.

КъумпIыл Мурат игу ирихьащ илъэ-
гъуахэр. 

- Дэ зэкIэлъыкIуэу догъэзащIэ УФ-м и 
Президент Путин Владимир егъэджэныгъэ 
IэнатIэм зегъэужьыным хуэунэтIауэ пщэ-
рылъ къыт щищIахэр. Догугъу къэрал про-
граммэхэм, «Егъэджэныгъэ» лъэпкъ про-
ектым, «Урысей зэкъуэт» партым и про-
граммэхэм къыдат Iэмал псори къэд-
гъэсэбэпыным», - жиIащ Адыгейм и Iэта-
щхьэм.

НэгъуэщI къэрал
IуэхухэмкIэ министр

АБХЪАЗ. Президент Бжание Аслъэн нэ-
гъуэщI къэрал IуэхухэмкIэ министру иг-
ъэуващ Шамбэ Сергей, - къитащ респуб-
ликэм и Iэтащхьэм и пресс-IуэхущIапIэм. 
Фигу къэдгъэкIыжынщи, ипэIуэкIэ абы 
иIыгъащ Абхъазым шынагъуэншагъэм-
кIэ и советым и секретарь къулыкъур.

Нэхъапэм нэгъуэщI къэрал IуэхухэмкIэ 
министру щыта Ардзинбэ Инал езыр 
щIэлъэ Iуащ текIыну. Абы къызэрыхигъэ-
щамкIэ, дяпэкIэ ар Урысейм щылэжьэнущ. 

УЭРДОКЪУЭ  Женя.

«ПромРейтинг» хъыбарегъащIэ IэнатIэм иджыблагъэ 
иригъэкIуэкIа къэпщытэныгъэхэм къызэрагъэлъэгъуам-
кIэ, Урысей Федерацэм и щIыналъэхэм ящыщу зи авто-
мобиль гъуэгу нэхъыбэ езыгъэфIэкIуауэ къалъытахэм 
Къэбэрдей-Балъкъэрыр яхыхьащ, етхуанэ увыпIэр иIы-
гъыу. 

2014 - 2023 гъэхэм ди республикэм хузэфIэкIащ и авто-
мобиль гъуэгухэр куэдкIэ нэхъыфI ищIыну, абыхэм яIэ ны-
къусаныгъэхэм я нэхъыбэр игъэзэкIуэжыну, къэралми 
 пашэныгъэр щиубыдыну. Апхуэдэ Iуэху бгъэдыхьэкIэм 
 кърикIуэу а IэнатIэм щагъэувауэ къэралыр зытет мардэм 
къимытIасэхэм фIыуэ яхэщIащ, гъуэгухэм я шынагъуэн-
шагъэми я нэIэ трагъэтащ.

Нобэрей ехъулIэныгъэм лъабжьэ хуэхъуар республикэм и 
гъуэгу инфраструктурэр къызэрагъэщIэрэщIэжам, ас -
фаль тыщIэхэр зэрытралъхьам и закъуэкъым, атIэ, гъуэгу 
лэ жьыгъэхэм иджырей технологиехэр жыджэру къызэры-
щагъэсэбэпари, Iуэху бгъэдыхьэкIэри, унафэ щIыкIэри 
хэтщ. 

Псалъэм къыдэкIуэу, щIыналъэм и экономикэм и 
зыужьыныгъэм и IэужьыфIхэри ялъоIэс иджырей мардэм 
къитIасэу ирагъэфIакIуэ гъуэгу инфраструктурэхэм щIы-
налъэм и къалэхэмрэ жылэхэмрэ зэрызэпащIам, Къэбэр-
дей-Балъкъэрыр туристхэм я кIуапIэ зэрыхъуам, цIыхухэр 
нэхъ тыншу абы зэрыщызекIуэм. 

ЗэрыгурыIуэгъуэщи, гъуэгум щызекIуэхэм я шынагъуэн-
шагъэр къызэгъэпэщыныр мыхьэнэшхуэ зиIэ, япэ игъэ-
щыпхъэ Iуэхугъуэхэм ящыщщ. Абы къыхэкIыу, а IэнатIэм и 
инфраструктурэр егъэфIэкIуэным, инвесторхэр а лэжьы-
гъэм жыджэру къыхэшэным гулъытэ хэха республикэм 
щыхуащI. Иджыпсту Къэбэрдей-Балъкъэрым къыпэ-
щылъщ зыIэригъэхьа ехъулIэныгъэхэр къимыгъэлъахъшэу, 
лэжьыгъэхэм адэкIи пищэу, гъуэгу шынагъуэншэхэм я бжы-
гъэм къыхигъэхъуэну.

Фигу къэдгъэкIыжынщи, гъуэгу инфраструктурэр егъэ-
фIэкIуэным ехьэлIауэ лъэпкъ пэхуэщIэхэм къыщыгъэлъэ-
гъуахэр ягъэзэщIэн папщIэ сом мелард 47,5-м нэблагъэ 
 къаутIыпщащ. Абы и нэхъыбэр - сом мелард 28-р - тра-
гъэкIуэдэнущ гъуэгущIэхэр ухуэным, щыIэхэр зэгъэ пэ-
щыжыным. Илъэситху пIалъэм къриубыдэу автомобиль 
 гъуэгуу километр 1000-м нэблагъэ зыхуей хуагъэзащ, кило-
метр 300-р иджырей уэздыгъэхэмкIэ къызэщIагъэблащ. 

БАТОКЪУЭ  Албэч. 

ГъуэгуфIхэм 
къыхагъахъуэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КъБР-м и Iэтащхьэ КIуэкIуэ Казбек и телеграм-каналым щетх: «УФ-м Зыхъумэжы-
ныгъэмкIэ и министерствэм къызэритамкIэ, Курск областым къэрал гъунапкъэм 
 пэгъунэгъу и щIыпIэ хэхахэм къыщыхъу-къыщыщIэхэр Урысейм IэщэкIэ ЗэщIэузэда 
и къарухэмрэ ФСБ-м гъунапкъэм щылажьэ и къудамэхэмрэ я нэIэ щIэтщ, ВСУ-м и 
Iуэху фIейхэр къызэпаудынымкIэ ялъэкI къагъанэркъым. 

ШЭЧ къытесхьэркъым ди дзэлIхэм хуагъэува къалэнхэр екIурэ ещхьу зэрызэфIагъэкIы-
нум. 

Къэбэрдей-Балъкъэрым щыпсэухэм, си щхьэм къыбгъэдэкIыу Курск областым щыщ -
хэм дазэрыкъуэтыр яжызоIэ икIи зи Iыхьлы хэкIуэдахэм сахуогузавэ. 

Къэбэрдей-Балъкъэрыр хьэзырщ Курск областыр зыхуэныкъуэхэмкIэ защIигъэкъуэну».

ЗащIигъэкъуэну хьэзырщ

Дунейм щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

ЦIыхугъэ  зиIэм  жагъуэгъуи  иIэщ.
Лъэпкъ Iущыгъэ:

2024  гъэр  Унагъуэм  и  илъэсщ

ЗэрытщIэщи, ди къэра-
лым и Президент Путин Вла-
димир 2024 гъэр Унагъуэм и 
илъэсу игъэуващ. Абы къе-
гъэлъа гъуэ унагъуэм, ар 
хъу ма  хъуным къэралым 
мыхьэ нэшхуэ зэрыритыр. 
КъБР-м щэнхабзэмкIэ 
щIыхь зиIэ и лэжьакIуэ, 
тхакIуэ, усакIуэ, Бахъсэн 
щIыналъэм и «Щэнхабзэ 
нэгу зыужь центр» Iуэху-
щIапIэм и унафэщI ЗЭ-
ГЪЭЩТОКЪУЭ Людэ хъы-
бар къыдигъэщIащ иджы-
бла гъэ я Бахъ сэнёнкэ 
 (Къэ сей хьэб лэ) къуажэм 
уна гъуэм, абы и лъабжьэр 
гъэ бы дэным, егъэфIэ кIуэ-
ным теу хуа зэIу щIэ хьэлэмэт 
зэрыще кIуэ  кIамкIэ. 

 БАХЪСЭНЁНКЭ къуажэм 
зи пщIэр ин, зи IуэхущIафэ 
дахэ унагъуэ куэд къып ху-
дэшынущ, а псор, дауи, зэуIу 
яхуэщIакъым, ауэ мы пшы-
хьым кърагъэблэгъа уна-
гъуэхэр щапхъэщ. Апхуэдэщ 
я къуажэм я нэхъыжьыфIхэм 
ящыщхэу ТхьэмлIокъуэхэ 
 Къабилрэ Олярэ я бынуна-
гъуэр. Нэхъ щIалэхэу 
Пхъэшххэ Залымджэрийрэ 
Наташэрэ, Ахъмэтхэ Олегрэ 
Раметэрэ, Бэрэзджхэ Ас-
лъэн рэ Маринэрэ я унагъуэ 
дахэхэр. Пшыхьым ирагъэ-
блэгъат Кыщпэк къуа жэм 
пщIэшхуэ щызиIэхэу Урыс-
бийхэ Къазбэчрэ ФатIимэрэ 
я унагъуэр. ПсыкIэху  къуажэм 
щапхъэ хъуа и унагъуэхэм 
ящыщщ Къардэнхэ Ас-
лъэнрэ ФатIимэрэ ейр.

ЗэIущIэм хэтащ «Урысейм 
щыпсэу лъэпкъхэм и ассам-
блее» урысейпсо, жылагъуэ 
къэрал IуэхущIапIэм 
Къэбэрдей-Ба лъкъэ рым 
щиIэ щIыналъэ къудамэм и 
унафэщI, Дунейпсо Адыгэ 
Хасэм и тхьэмадэ,  УФ-м и 
Президентыми и деж Лъэпкъ 
IуэхухэмкIэ щыIэ советым    
хэт Сэхъурокъуэ Хьэутий, 
Къэбэрдей-Балъкъэр Рес-
публикэм и Профсоюзхэм я 
зэгухьэныгъэм и лэ жьакIуэ 
Ажахъуэ Индирэ, Дунейпсо 
Адыгэ Хасэм и хэщIапIэ нэ-
хъыщхьэм и унафэщI Нанэ 
Лерэ, Бахъсэн куей админи-
страцэм и унафэщIым и къ-
уэдзэ Iэхъуэбэч Анзор, зэIу-
щIэ дахэр къызэгъэпэ щыныр 
къадэзыIыгъа, къуа жэм Iуэ-
хуфI, Iуэху дахэ куэд щезы-
гъэкIуэкI, Бахъсэнёнкэ къуа-
жэм и тхьэмадэ Абрэдж 
Хьэутий, Кыщпэк къуажэ 
 администрацэм и тхьэмадэ 
Елбэрд Артур, Бахъсэн куейм 
ис ветеранхэм я тхьэмадэ 
БжыкIший Руслан, Бахъсэн и 
щэнхабзэ-нэгузыужь цент-
рым и унафэщI Тембот Хьэ-
чим, Бахъсэн щIыналъэ ад-
министрацэм щэнхабзэмкIэ 
и къудамэм и унафэщI Тхьэ-
мадокъуэ Зерэ, «Баксанский 
вестник» газетым и редактор 
нэхъыщхьэ Доткъул Сэфар-
бий, радиожурналист Жыгуэ 
Иннэ.

Пшыхьыр ягъэдэхащ Жы-
лау Арсен зи художественнэ 
унафэщI «Кавказ» уэрэд-
жыIакIуэ цIыхубэ ансам-
блым, КъБР-м щIыхь зиIэ и 
артист Зеушэ Iэуес, Къэбэр-
дей-Балъкъэр, Къэрэшей-
Шэрджэс, Адыгэ, Ингуш рес-
публикэхэм щIыхь зиIэ я ар-

Налшык къалэ дэт «Принт-Центр» тхылъ 
тедза пIэм иджыблагъэ къы щы дэкIащ 
«ЦIыхубэ дипломатиемрэ жылагъуэмрэ» 
зи фIэщыгъэ тхылъыр.

 АБЫ щызэхуэхьэсащ Дунейпсо Адыгэ 
Хасэм лъэпкъхэм я зэхуаку дэлъ зэпыщIэны-
гъэхэр гъэбыдэным, я зэхущытыкIэхэр 
егъэфIэ кIуэным хуэунэтIауэ иригъэкIуэкI 
лэжьыгъэм епха тхыгъэхэр, дэфтэрхэр, 
къэпсэлъэныгъэхэр. Шэч хэмылъу, жыла-
гъуэ лэжьыгъэр пщэрылъ зыщызыщIыжа 
дэтхэнэм дежкIи ар щхьэпэ хъунущ, цIыхубэ 
дипломатием зегъэубгъунымкIэ, жылагъуэ 
щыIэкIэм иIэ Iэмалхэр нэхъыфIу къэгъэ-
сэбэпынми и фIагъ къэкIуэнущ.

Тхылъым пэублэ псалъэ хуэзыщIа, ДАХ-м 
и тхьэмадэ Сэхъурокъуэ Хьэутий къыхигъэ-
щащ зи лэжьыгъэр зэры щыту лъэпкъым и 
бзэр, щэнхабзэр, зэхэщIыкIыр къэIэ тыным 
хуэунэтIа Дунейпсо Адыгэ Хасэр 1991 гъэм 
зэраухуар, къэрал зэмылIэужьыгъуэхэм 
щыпсэу адыгэхэм я гупсысэрэ акъыл зэ-
хэдзэкIэ ар къызэрызэрагъэпэщар. Абы 
щыгъуэ къащта унафэм ипкъ иткIэ, ДАХ-м и 
лэжьыгъэр зэрыщыту хуэгъэпсащ адыгэ-
хэр, ахэр дэнэ щIыпIэ щыпсэуми, я зэ хуакум 
дэлъ зэпыщIэныгъэхэр гъэ быдэным, зым 
къиIэт Iуэху хэр адрейм лъэIэсу лэжьыгъэр 
зэтегъэувэным. БлэкIа илъэсхэм къа-
гъэлъэгъуащ ДАХ-м зыхуигъэувыжа къа-
лэнхэр хъарзынэу зэрызэ фIихыр, лъэпкъым 
ижькIэрэ къыдекIуэкI хабзэхэмрэ цIыхубэ 
дипломатиемрэ абы зыкъомкIэ щхьэпэ 
зэрыхуэхъур.

Дунейпсо Адыгэ Хасэм щIыналъэхэм 
щылажьэу хасэ 14 хэтщ. Ахэр щыIэщ Ады-
гейм, Къэбэрдей-Балъкъэрым, Къэрэшей-
Шэрджэсым, Осетие Ищхъэрэ - Аланием, 
Краснодар, Ставрополь щIыналъэхэм, Аб-
хъазым, Тыркум, Сирием, Иорданием, Из-
раилым, Европэм и къэралыгъуэхэм. ДАХ-р 
зэры лэжьа илъэсхэм лъэпкъым    фIагъ мы-
мащIэ къа хуихьащ. Апхуэдэщ, псалъэм и 
хьэтыркIэ, адыгэбзэр хъу мэным, ар курыт 
еджапIэм зэрыщадж тхылъхэр зэхэгъэу-
вэным икIи я фIагъыр къэIэтыным, лъэпкъ 
щэнхабзэм и утыкум зегъэуб гъуным хуэ-
гъэпсахэр. Ауэ абы къыщыувыIэркъым. 
ДАХ-м лъокI хамэщI къикIыжу адэжь лъа-
хэм къэзыгъэзэжа ди лъэпкъэгъухэм 
дэIэпыкъуныгъэ пыу хыкIахэр яритын, хэ-
курысхэмрэ хэхэсхэмрэ я зэпыщIэныгъэхэр 
игъэкуун, гъащIэм и лъэныкъуэ псори 
къызэщIэ зыубыдэ лэжьыгъэ иригъэ кIуэ кI-
кIэрэ тхыдэм зэпэ IэщIэ ищIа лъэпкъыр        
гъ унэгъу зэхуищIыжын.

ДАХ-м сыт щыгъуи гулъытэ хэха хуещI 
къыдэкIуэтей щIалэгъуалэм я псэкупсэ 
зыужьыныгъэм. Абы иригъэкIуэкI зэIу-
щIэхэмрэ зэхуэсхэмрэ Iэмалыншэу къы-

щаIэт Адыгэ Хабзэмрэ Адыгагъэмрэ 
щIэблэр щIэ пIыкIыным ехьэлIа Iуэху-
гъуэхэр. Жылагъуэ зэгухьэ ныгъэм щIэх-
щIэхыурэ къы зэригъэпэщ зэхыхьэхэм 
иджырей дунейм пэджэж гъэсэныгъэ Iэ-
малхэр егъэ джэныгъэм щыгъэнэхъы-
бэным епха гупсысэхэр къы хелъхьэ, ахэр 
щIэзыгъэ быдэж щIэныгъэ бгъэды хьэкIэхэр 
тегъэщIапIэ ящIы ну еджапIэхэмрэ гъэса-
пIэхэмрэ къыхуреджэ.

Тхылъым ихуахэм яхэтщ адыгэбзэкIи 
урысыбзэкIи тхахэр. Абыхэм къагъэлъэ-
гъуэж ДАХ-м пщэрылъ зыщищIыжа Iуэху-
гъуэ хэр щигъэзащIэ зэхыхьэ зэмы  -
лIэужьыгъуэхэр. Нэхъыбэр теу хуащ цIыхубэ 
диплома тиер, адыгэхэм къадекIуэкI цIыху 
хэтыкIэ хабзэхэр  ДАХ-м и лэжьыгъэм гуп-
сысэ нэхъы щхьэхэм ящыщу зэ рыпхышам, 
лъэпкъыбэ зэгурыIуэм и фIыгъэкIэ адыгэ 
Iуэхури екIуу зэрыпхудэхынум.

УФ-м и Президентым и фондым цIыхубэ 
дипломатиемрэ жылагъуэ зэпыщIэ ныгъэ-
хэм зегъэубгъуным -кIэ грантым къиутIып-
ща мылъкумкIэ къыдэкIащ тхылъыр, абы 
къызэщIиубыда тхыгъэхэмрэ дэфтэрхэмрэ 
тедзэным хуэзыгъэхьэзырар КъБР-м щэн-
хабзэмкIэ щIыхь зиIэ и лэжьакIуэ Нанэ 
Лерэщ.

Тхыгъэри сурэтхэри зейр
 ШУРДЫМ  Динэщ.

Нэхъ мащIэ
ящIынущ

УФ-м и Къэрал Думэм уна-
гъуэр хъумэнымкIэ и коми-
тетым и унафэщI Останинэ 
Нинэ къыхилъхьащ шы-
щхьэ уIум и 1-м щегъэжьауэ 
щэкIуэгъуэм и 1 пщIондэ 
школ хьэпшыпхэм я уасэм и 
лейуэ тралъхьар зэрыхъукIэ 
нэхъ мащIэ ящIыну. А Iуэхум 
теухуа дэфтэрыр Iэрагъэ-
хьащ УФ-м и Правительст-
вэм и УнафэщI Мишустин 
Михаил.

АПХУЭДЭУ абы къыщы-
гъэлъэгъуащ Урысей Феде-
рацэм и щIыналъэхэм я 
унафэщIхэм а Iуэхур я нэIэм 
щIагъэтыну, зи гугъу ящI 
хьэпшыпхэм я уасэм зэрызи-
хъуэжым сытым дежи кIэ-
лъыплъыну. КъищынэмыщIа-
уэ, депутатым къыхилъхьащ 
бынунагъуэшхуэхэм, сабий 
ныкъуэдыкъуэ зиIэхэм, адэм 
е анэм я закъуэу быныр 

зыпIхэм, дзэ Iуэху хэхар 
щекIуэкI щIыпIэхэм къулыкъу 
щызыщIэхэм я унагъуэхэм 
абы и лъэныкъуэкIэ зыщIа-
гъэкъуэну. Абы къызэрилъы-
тэмкIэ, къэралым худэчых 
зиIэ цIыхухэм а хьэпшыпхэм 
текIуэдэну ахъшэр зэрыщыту 
е и Iыхьэ гуэр щхьэщихын 
 хуейщ. 

«АТОЛ» IT-компанием ири-
гъэкIуэкIа къэпщытэныгъэ-
хэм къызэрагъэлъагъуэмкIэ, 
илъэсым къриубыдэу Iэма-
лыншэу зыхуеину школ 
хьэпшыпхэм я уасэм процен-
ти 8-кIэ хэхъуащ. 2024 гъэм 
ику иту абы текIуэдэнущ сом 
мини 6,4-рэ. Къапщтэмэ, 
дневникым и уасэм процент 
13-кIэ хэхъуащ, сом 313-м 
ноблагъэ.

ХадэхэкI абрагъуэ

США-м и Айовэ штатым 
къыщагъэкIащ дуней псом 
щынэхъ ин дыдэу къалъыта 
шыбжийдэгур (баклажан). 

Абы и хьэлъагъыр кило-    
грамми 3,78-рэ мэхъу. 

АР КЪЕХЪУЛIАЩ хадэхэкI-
гъэкI Беннет Дейв. Ар илъэс 
етхуанэ хъуауэ йолэжь 
хадэхэкI абрагъуэхэр къэ-
гъэкIыным. ИлъэситI ипэкIэ 
абы къыхуэхъуа, килограмми 
2,54-рэ зи инагъ шыбжийдэ-
гур Айовэ штатым щынэхъ ин 
дыдэу къалъытащ.

Иджыри къэс шыбжийдэгу 
нэхъ ин дыдэу щыIар Вели-
кобританием къыщагъэкIат, 
ар килограмми 3,27-рэ хъурт. 
Айовэ мэкъумэш хозяйст-
вэмрэ щIы зехьэн Iуэхухэм - 
кIэ и департаментым и лIы-
кIуэм Беннет Дейв къигъэ-
кIар  къишэча нэужь, я шта-
тым къыщыхъуа хадэхэкIым 
дунейпсо рекордыр иубы-
дащ.

ШыщхьэуIум и 8, махуэку

Офтальмологием и ду-
нейпсо махуэщ

Альпинизмэм и дунейпсо 
махуэщ

1942 гъэм Зыхъумэжыны-
гъэмкIэ Налшык комитетым 

унафэ ищIащ республикэм и 
къалащхьэм и къыдыхьэ-
пIэхэм быдапIэхэр щаухуэну, 
щIытI лэжьыгъэхэр щра-
гъэкIуэкIыну.

2008 гъэм Китайм и къала-
щхьэ Пекин къыщызэIуахащ 
XXIX гъэмахуэ Олимп джэгу-
хэр. Алыдж-урым бэнэкIэмкIэ 
абы чемпион щыхъуауэ щы-
тащ адыгэ щIалэ Хъущт Ас-
лъэнбэч.

1937 гъэм къалъхуащ ба-
летмейстер Марыщ Заур.

1956 гъэм къалъхуащ 
 КъБР-м мэкъумэш хозяйст-
вэм кIэ щIыхь зиIэ и лэжьа-
кIуэ, КъБР-м и Парламен - 
тым и депутат Къудали Му-
хьэмэд.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ. Хуабэр 
махуэм градус 25 - 27-рэ, 
жэщым градус 22-рэ щыхъу-
нущ.

ШыщхьэуIум и 9, мэрем

Тхылъыр фIыуэ зы-                 
лъа гъухэм я дунейпсо ма-
хуэщ

Щалъхуа щIыналъэм щы-
псэуж лъэпкъхэм я дуней-
псо махуэщ

1828 гъэм къалъхуащ Кав-
казым и археолог, археограф, 
адыгэхэм куэдрэ ятетхыхьа 
Берже Адольф.

1966 гъэм къалъхуащ 
къэрал къулыкъущIэ, спорт-
смен Iэзэу щыта, дунейми Ев-
ропэми самбэмкIэ я чемпион 
Уэзы Мурат.

Дунейм и щытыкIэнур
«pogoda.yandex.ru» сайтым 

зэритымкIэ, республикэм уэ-
фIу щыщытынущ. Хуабэр ма-
хуэм   градус 27 - 29-рэ, жэ-
щым градус 22-рэ щыхъунущ.

Хуабэр градус 35 - 38-м щынэс мы ма-
хуэхэм къалэм дэт жыгхэм япыт пщIащэхэр 
мэгъуалэри къыпоху, жыг щIагъхэр яуфэб-
гъуарэ, ущыхэувэкIэ зэщIэщхъыщхъэжу. 
Арыншами пасэу зи тхьэмпэхэр зыпызыдз 
шыкIуртIымейхэм ящIэнур ямыщIэу 
къызэтеувыIа хуэдэщ. Хуабэри ебгъэры-
кIуарэ, цы топым хуэдэу япыт жылэхэм я 
зэIухыгъуи нэмысауэ.

ПСОМ хуэмыдэу иужьрей илъэситIым и хуа-
баер зыхащIащ жыгхэм я нэхъ къарууэ къа-
лъытэ дэшхуейхэм: мэкъуауэгъуэм икухэм 
щегъэжьауэ абыхэм зи хъугъуэ нэмыса дэ 
цIыкIухэр къапыщэщу щIидзащ, апхуэдэ 
ипэкIэ зэи къэхъуауэ нэхъыжьхэм къахуэ мы-
щIэжу. Апхуэдизу зызыхъуэж дуней щытыкIэм 
нэрылъагъуу гугъу ирегъэхь цIыхухэри, псэу-
щхьэхэри, щIыуэпсри. Ахэр а псоми есэу я 
пIэм изэгъэжыным зэман хуейщ. ЩIыуэпсым 
езым сыт хуэдэ щытыкIэми зэрызригъэзэ-
гъын Iэмал къызыкъуех.

Иужьрей илъэсхэм ди республикэм и псы-
хъуэхэр екIэпцIейхэм зэщIащтэ. ЕкIэпцIэ 
жытIэ щхьэкIэ, абы и закъуэкъым апхуэдэ 
щIыпIэхэм къыщыкIыр; зэгуэр тафэ бгъу-
фIэшхуэу щытахэр мэз гуэрэным щыхуэкIуэ-
кIэ, кхъужьейхэр, зейхэр, пхъэгулъейхэр,         
къазмакъейхэр, хьэцыбанэр щыкуэдынущ. 
Къищы нэмыщIауэ, абыхэм я фIыгъэкIэ Iэщ 
хъупIэу къагъэсэбэп ныджэхэр псы къиуам 
илъэсыркъым, псыхэм я гъунэгъуу щыпсэу 
унагъуэхэми зэран яхуэхъуртэкъым. Фэри фо-
лъагъу: нобэ дуней псом псышхуэхэм зыкъы-
щаIэт, къыщоу, зэрыт нэпкъхэм йокIри, жы-
лэхэм зэранышхуэ яхуохъу. Абыхэм елъытауэ 
ди щIыналъэхэр, дригуфIапхъэу, мамырщ, 
щIыуэпс щытыкIэ щхьэхуэ зэрыдиIэм и фIы-
гъэкIэ.  

Кавказ къэрал гъуэгум и Iуфэм щегъэжьа-
уэ, къурш жьэгъум унэсыху тафэ джафэу щы-
тащ, щымыщу зы удзыпэ хэмыту. Накъыгъэм 
зэрынэсу, сурэт зытрахым хуэдэу, ар псори 
губгъуэ джэдгыным зэщIещтэ. 

ИпщэкIэ дэкIуэтеиху нэхъ Iув хъу екIэпцIэ 
мэзхэми псы Iуфэ нэпкъхэр щIауфэ, Шэрэдж 
зи инагъыр пэмылъэщу - удзыр зыхъуэкIуу 
щыта Iэщ хъушэхэр, мэл гуартэхэр, джэдкъаз 
бынхэр мащIэ дыдэ хъуащ. Абыхэм ныджэхэр 
яхъуэкIум и мызакъуэу, щIыри ягъэпшэрырт, 
цIыхумрэ щIыуэпсымрэ яку дэлъ зэхущытыкIэ 
гъэхуам бэвагърэ берычэткIэ пэджэжу.

ФIэщщIыгъуейуэ псынщIэу зызыубгъу 
екIэпцIэ мэзхэр щIымрэ псымрэ я хъумакIуэ 

нэсщ: щIым щIэмылъыж къарур щIалъхьэж, 
хьэуам хэт пкъыгъуэ зэранхэм щахъумэ. 

Шэрэдж псыхъуэр зэщIэкIэным къежьапIэ 
хуэхъуащ абы тет Шэрэдж ГЭС-м и ухуэны-
гъэхэри. Ауэ гъэщIэгъуэну, цIыхум и хэIэбэны-
гъэ къудейм езым ифI къызэрыхихыным 
 хущIокъу экологиер: Iэщыр щыIэху, ныджэхэр 
удзыпцIэщ. Ахэр мащIэ щыхъум, къарууншэ 
хъуа щIы щхьэфэм мэзым зыщеубгъу, цIыхум 
и лейр зылъыс щIым езым зыкъигъэ-
щIэрэщIэжын папщIэ.

Дыздэплъэм зы бгъэшхуэ къытщхьэщыхьа-
уэ ди щхьэщыгум къыщеуфэрэзыхь. Мы 
щIыпIэм къэкIуэрейщ ахэр. НапIэзыпIэм шэм 
хуэдэу зыкъредзыхри, и къэпхъуати, и лъэтэ-
жи зыуэ, уэгум йохьэж, и лъэбжьанэшхуэхэм-
кIэ быдэу зы блэ иIыгъыу. Бгъэм и нэм нэхърэ 
нэхъ жан щымыIэу жаIэр пэжщ. Армыхъумэ, 
дауи къилъэгъуа абы, зымащIэкIэ дыкIуэтэжа-
мэ дыIущIэнкIэ хъуну, къуацэ гуэрэным хэса 
блэр? Гу лъыттэхэмэ, дыкъэзыухъуреихь ду-
нейр апхуэдэ теплъэгъуэхэмкIэ къулейщ.

Мэз Iувхэм елъытауэ псыхъуэхэм зэман 
кIэщIым къриубыдэу къыщызэщIэрыуэ екIэ-
пцIалъэхэм куэд дыди якIуркъым - тундрэм и 
гъэгъэкIэу, зы псы къиугъуэщ. Абы къыхэкIыу 
щIыуэпсым хуищIэну псори а пIалъэ кIэщIым 
тещIыхьауэ щытщ. Псы уэрым ахэр зэуэ ири-
лъэсыкI щхьэкIэ, псыхъуэ ныджэм трищIа щIы 
щхьэфэмрэ абы тебэгъухьыжа къэкIыгъэ-
хэмрэ псым хэлъу ирихьэхынущ, зыщIыпIэ 
гуэрым нэсу къыщыувыIэху. Ар къызытри-
лъэсыкIа Шэрэдж псыхъуэри нэщI хъуну-
къым: бгылъэ мэз Iувхэм къыщIиха жыг къэу-
ахэмрэ къэкIыгъэхэмрэ сыхьэтыпэм къриу-
быдэу ирилъэсыкIа щIыпIэр ягъэнщIыж, 
ипэкIэ зэи ди псыхъуэхэм щыдмылъэгъуа гъэ-
гъахэмрэ чыцэ щхъуантIэхэмкIэ. Абыхэм я 
фIыгъэкIэ аргуэру зы щIыуэпс щытыкIэ даха-
щэ къоунэху. Абы дихынури зыми ищIэркъым. 
АпщIондэху къазмакъейхэм къришэхыу къа-
пыкIэнущ, жыг лъащIэхэм ландыщэмрэ губ-
гъуэ Iущхьэмрэ пIалъэкIэ щызэщIэгъэгъэ-
нущ. Ямылейуэ екIуэкI хуабэми хуэм-хуэмурэ 
пэлъэщынущ щIыуэпсыр. Гу лъыптэнущ япэм 
псыхъуэхэм дэмыта, дыгъэ жьэражьэм, пэщ 
ящымыхъуу, хэт удз лъагуэ лIэужьыгъуэхэм. 
Субтропик, тропик мардэм хуэмурэ ди щIына-
лъэхэр хуэкIуэр пэжмэ, дауи. Ди мэзхэм, ди 
губгъуэхэм ягъуэтынур нэгъуэщI теплъэщ, ауэ 
абы нэмысу дунейр и щытыкIэм иувэжыным 
нэхъыфI щыIэкъым псэущхьэхэмкIи къэкIы-
гъэхэмкIи. 

ЛЪОСТЭН  Музэ.

тист Тхьэгъэлэдж Светланэ, 
КъБР-м и Музыкэ теат рым и 
артисткэ, уэрэд жы IакIуэ Iэзэ 
КъуэщIысокъуэ Рок санэ. 

Унагъуэ! Хэт дауэ къы-
гурыIуэрэ мы псалъэр? Уна-
гъуэм и къалэн пажэр - са-
бийр гъэсэнымрэ абы и зэ-
хэщIыкIым зегъэубгъуным-
рэщ. Унагъуэрщ сабийхэм 
 хуиту, фэрыщIагъ, шынэ, 
зыпIытI-зыхуз яхэмылъу гъа-
щIэм декIуэкIыным щесэр. 
Унагъуэм и дежщ сабийхэм 
къащыгурыIуэр зытет ду-
нейм и мыхьэнэр. Хабзэм, 
нэмысым, лъэпкъым къыдэ-
гъуэгурыкIуэ дэтхэнэ зы Iуэху-
гъуэми щыгъуазэ зыщIыр 
унагъуэрщ. 

Псом хуэмыдэу щIэблэм я 
хьэл-щэныр зыубзыхур адэ-
анэрщ, ящIэ хъунури, мыхъу-
нури, емыкIу зыпылъри бын-
хэм къагурызыгъаIуэр адэ-
анэрщ. 

Адэ-анэр бынхэм я дежкIэ 
щапхъэ нэхъыщхьэщ. Адэ-
анэм я хьэл-щэн, я дуней те-
тыкIэрщ япэ дыдэу быным 
илъагъур икIи дэтхэнэ зы са-
бийри хущIокъу адэ-анэм 
зрагъэщхьыну, абыхэм зэры-
защIым хуэдэу защIыну, жаIэ 
псалъэхэр къагъэсэбэпыну. 
Унагъуэм илъ зэхущытыкI э-
хэм елъытащ быным и гъа-
щIэ гъуэгур зыхуэдэнур.

Хабзэрэ зэгурыIуэрэ зэ-
рылъ унагъуэм сабийри гъэ-
са щохъу, нэхъ насыпыфIэуи 
къыщохъу. Унагъуэрщ дэт-
хэнэ зы сабийми зыщиу-
жьыр, хузэфIэкIри, хузэфIэ-
мыкIри убзыхуа щыхъур, 
дэIэпыкъуэгъу нэс къыщи-
гъуэ тыр.

ТхьэмлIокъуэхэ Олярэ Къа-
билрэ бынитху - щIалитIрэ 
хъыджэбзищрэ - зэдапIащ. 
Ди жагъуэ зэрыхъущи, 2016 
гъэм Къабил дунейм ехы-
жащ. Я къуэхэу Уэсмэнрэ 
 Беслъэнрэ хьэрычэтыщIэ-
хэщ. ТIуми унагъуэ дахэ яу-
хуащ. Я пхъуищри унагъуэщ, 
жылэр зэхъуапсэм хуэдэу 
мэпсэухэр. Оля и ныбжьыр 
мы гъэм илъэс 85-рэ ирокъу. 
И къуэ нэхъыщIэмрэ и нысэ 

нэхъыщIэмрэ я жьэгур игъэ-
дахэу, я нэхъы жьы фIу яб-
гъэдэсщ. Беслъэн рэ Жан-
нэрэ зэрызэдэпсэурэ илъэс 
тIощIрэ хырэ мэхъу. Беслъэн 
хьэрычэтыщIэщ, Жаннэ 
IэщIагъэ зэмылIэу жьыгъуэ 
куэд иIэщ, ар массажистщ, 
медсестращ, бухгалтерщ. 
ЗэщхьэгъуситIым бынитI зэ-
дапIащ. Я къуэ Аслъэн Став-
рополь дэт Мэкъумэш инсти-
тутыр къиухауэ и адэм и гъ-
усэу хьэрычэтыщIэу мэ-
лажьэ, унагъуэщ, зы къуэ 
цIыкIу иIэщ, и щхьэгъусэ 
 Каринэ дохутырщ. Япхъу Ми-
ленэ Пятигорск дэт фарма-
цевтикэ институтыр къиухауэ 
аптекэм щолажьэ.

2003 гъэм Беслъэн ма-
шинэ зэжьэхэуахэм фэб-
жьыш хуэ хихащ. Узыншагъэ 
быдэ зиIэ куэдым яхузэ-
фIэкIыркъым абы илъэс 
тIощI рэ зырэ хъуауэ хузэ фIэ-
кIымрэ Iуэхуу илэжьымрэ. И 
Iэпкълъэпкъыр жан зыщIыр, 
гушхуауэ дэтхэнэ Iуэхуми 
зрезыгъэпщытыр и уна-         
гъуэрщ. «Щхьэгъусэр гум и 
гупсэмэ, ажалри IуокIуэт», - 
жаIэ. ТхьэмлIокъуэхэ я уна-
гъуэм хуэдэу къабзэхэрщ, 
 гуапэхэрщ дунейр зэтезыIы-
гъэр.

Хабзэ зэрылъ унагъуэм 
къыщыхъу сабийр дэнэ и 
 дежи къыщыпцIыхунущ, ар 
уэрам, еджапIэ, хьэщIапIэ 
ирехъуи. ЗэгурыIуэу псэур 
насыпыфIэщ икIи апхуэдэ 
унагъуэм къыщыхъу сабий-
ри, шэч хэмылъу, насыпыфIэу 
къыдокIуэтей. Сыт хуэдэ гу-
гъуехьми апхуэдэ сабийм 
хэкIыпIэ къыхуи гъуэты фы-
нущ. 

 КъыкIэлъыкIуэу зи гугъу 
тщIыну Ахъмэтхэ Олегрэ 
 Раметэрэ зэрызэдэпсэурэ 
илъэс тIощIрэ тхурэ мэхъу.
Абыхэм зэдагъуэтащ бынитху. 
Ахэр Сэтэней, Самирэ, Се-
линэ, Дисанэ, Мухьэмэд 
сымэщ. Адэ псоми я хъуэпса-
пIэщ лъэпкъ гъэбагъуэ хъун 
щIалэ цIыкIу яIэныр. ГуIэфI-
тещIэжу Ахъмэтхэ Мухьэмэд 
къахэхъуащ. Олег илъэс 

куэдкIэ хабзэхъумэ IэнатIэм 
щылэжьащ. Абы къулыкъу 
щещIэ Украинэм щекIуэкI дзэ 
Iуэху хэхахэм. Дехъуэхъунщ 
Олег узыншэу и унагъуэм 
 къахыхьэжыну. Бахъсэн сы-
маджэщым и лэжьакIуэщ 
Раметэ. Япхъу нэхъыжьыр 
унагъуэ ихьащ, адрейхэр 
иджыри еджапIэм щIэсщ. 

Пхъэшххэ Залымджэрийрэ 
Наташэрэ зэрызэдэпсэухэрэ 
илъэс 22-рэ мэхъу. Абыхэм 
бынибл зэдапI. Зэщхьэгъу-
сэхэм фIыщIэ лей яхуэфа-
щэщ. ГъащIэр хьэлэмэтщ, ар 
гугъущ, къуищIэнури къущи-
щIэнури пщIэркъым. Щхъуэ-
кIэплъыкIэ дахэ защIэу емы-
кIуэкI гъащIэм удын хьэ лъи 
къущидзыр мащIэкъым. Мис 
Пхъэшххи я унагъуэм апхуэдэ 
гуауэшхуэ къихъуащ. Залым-
джэрий и къуэшыр машинэ 
фэбжьым хэкIуэдащ, и щхьэ-
гъусэмрэ я бынищымрэ 
къызэринэкIри, ауэ ари 
фIэмэщIащ гъащIэм, илъэ-
ситхукIэ псэужауэ аращ са-
бий зеиншэхэм я анэр. Ар ду-
нейм ехыжащ и бынищыр, и 
нысэгъу Наташэрэ и пщы-   
къуэ Залымджрийрэ анэмэту 
къахуигъанэри. УхуакIуэу 
Мурманск къалэм щылажьэ 
Залымджэрий и лэжьыгъэр 
къигъанэу унэм къэмыкIуэжу 
хъуакъым. Иджы абы къалэн 
мытынш къыпэщылът. Абы 
лъандэрэ илъэсий дэкIащ. 
ЗэщхьэгъуситIым я сабий-
хэри къыдэкIуэтеящ.

Бэрэзджхэ Аслъэнрэ Ма-
ринэрэ зэрызэдэпсэухэрэ 
илъэс 29-рэ мэхъу. Уна гъуэм 
и тхьэмадэ Аслъэн Къэбэр-
дей-Балъкъэр къэрал уни-
верситетым и инженер-тех-
никэ къудамэр къиухащ, 
хьэрычэтыщIэщ. Марини а 
университет дыдэм и фило-
логие къудамэр къиухащ, 
Къэсейхьэблэ и курыт еджа-
пIэ езанэм урысыбзэмрэ ли-
тературэмрэ щрегъэдж, 
еджа  пIэм и унафэщIым 
гъэсэныгъэмкIэ и къуэдзэу 
мэлажьэ. А тIум бынищ зэ-
дапI. Я къуэ нэхъыжь Руслан 
дзэ дохутыру Кисловодск що-

лажьэ, Ислъами и шынэ-
хъыжьым и гъуэгум теуващ, 
абыи къыхихащ дзэ дохутыр 
IэщIагъэр. Япхъу Миланэ 
 къуажэ курыт еджапIэр дыщэ 
медалкIэ къиухащ, Москва 
дэт къэрал университетым 
ехъулIэныгъэ иIэу щоджэ. 
Мыбдежым къыжыIэпхъэщ 
Миланэ курыт еджапIэм ще-
джэху къуажэм щекIуэкI дэт-
хэнэ зы Iуэхугъуэми жыджэру 
зэрыхэтар. ЩэнхабзэмкIэ 
унэм и ансамблым и къэфа-
кIуэ пашэу хэтащ, усэ тхыным 
хуабжьу дехьэх. И усэхэр 
зэрыт япэ тхылъыр 2013 гъэм 
къыдэкIащ, Зэгъэщтокъуэ 
Людэ и редактору.

Кыщпэк дэс зэщхьэгъусэ-
хэу Урысбийхэ Къазбэчрэ Фа-
тIимэрэ илъэс 34-рэ хъуауэ 
зэдакIу зы гъуэгуанэ, зэ-
гурыIуэрэ зэдэIуэжу я сабии-
щыр зэдапI. «Хлебный дар» 
ООО-м и унафэщIым и къуэ-
дзэу мэлажьэ Къазбэч. Къуа-
жэ пощтым и операторщ Фа-
тIимэ.

Зэщхьэгъусэхэм я бынхэр 
узэхъуэпсэнщ: япхъу нэ-
хъыжь Данэ экономистщ. Я 
къуэ Азэмэт Налшык дэт 
Къэбэрдей-Балъкъэр къэрал 
университетыр къиухащ, 
 къуажэ администрацэм що-
лажьэ, япхъу нэхъыщIэ Лянэ 
дзэ дохутырщ. Дадэ-нанэр 
нобэ ягъэгуфIэ я пхъурылъху-
къуэрылъху сабий дыгъэ -
хэм.

ПсыкIэху къуажэм къикIа-
хэу Къэрдэнхэ Аслъэнрэ Фа-
тIимэрэ зэрызэдэпсэурэ мы 
гъэм илъэс щэщI ирокъу. Бы-
ниплI зэдапIащ а тIум. Ас-
лъэн шофер IэщIагъэм 
 иролажьэ. ФатIимэ ПсыкIэху 
 къуажэм ЩэнхабзэмкIэ и 
унэм и художественнэ уна-
фэщIщ. Абы сабийхэр хуе-
гъасэ дахагъэм, цIыху хэты-
кIэм. 

Iэхъуэбэч Анзор къызэхуэ-
са псоми псалъэ гуапэкIэ за-
хуигъэзащ икIи дэтхэнэ зыми 
ехъуэхъуащ я унагъуэхэр 
узыншэну, я мурад дахэхэм я 
Iэр лъэIэсыну. Сохъурокъуэ 
Хьэутий Iуэхугъуэ куэдым 
тепсэлъыхьащ. Нобэрей ду-
нейм и щытыкIэм, къэралым 
дежкIэ унагъуэ узыншэм и 
мыхьэнэм, нэгъуэщI куэдми. 
Зэхыхьэм хэта унагъуэхэм 
 Сэхъурокъуэр яхуэупсащ Ду-
нейпсо Адыгэ Хасэм къыб-
гъэдэкI фIыщIэ тхылърэ сау-
гъэткIэ.

Апхуэдэу Къэбэрдей-Балъ-
къэр Республикэм и Проф-
союз хэм я зэгухьэныгъэм 
къыбгъэдэкIыу ТхьэмлIо-
къуэ хэрэ Пхъэшххэрэ я уна-
гъуэхэм фIыщIэ тхылърэ сау-
гъэткIэ гулъытэ хуащIащ. 
 Бахъсэнёнкэ къуажэ админи-
страцэм и унафэщI Абрэдж 
Хьэутий зэхыхьэм хэта уна-
гъуэ псоми фIыщIэ тхылърэ 
удз гъэгъакIэ яхуэупсащ. 
Зэры зэдэпсэурэ мы гъэм 
илъэс щэщI ирикъу Къардэн-
хэ я унагъуэми щIыхь тхылъ 
яхуигъэфэщащ.

Бахъсэн щIыналъэ адми-
нистрацэм щэнхабзэмкIэ и 
къудамэм и унафэщI Тхьэма-
докъуэ Зерэ Къардэнхэ я уна-
гъуэм я юбилей дахэмкIэ 
ехъуэ хъури щIыхь тхылъ яри-
тащ.

ЗэIущIэ дахэр гуапэу екIуэ-
кIащ. Кърагъэблэгъахэр теп-
сэ лъыхьащ я Iуэху зэрыдэ-
кIым, унагъуэр быдэ хъуным 
и щэху нэхъыщхьэхэм.

ФIыщIэ хуащIащ Iуэхум зи 
жэрдэм хэлъ, абы зи зэфIэкI 
езыхьэлIа, Бахъсэн куейм и 
тхыдэ-лъахэхутэ музейм и 
унафэщI Шакъ Миланэ, 
пшыхьыр екIуу езыгъэкIуэ-
кIахэу ДШИ-м и унафэщIым 
и къуэдзэ Къэжэр Зурьянэ, 
 Бахъсэнёнкэ къуажэм и 
ещанэ курыт еджапIэм и 
унафэщIым и чэнджэщэгъу 
Абрэдж Мадинэ. Апхуэдэу 
фIыщIэ хуащIащ къуажэ ад-
министрацэм и унафэщI 
Абрэдж Хьэутий, къуажэ-
дэсхэу Бичэ Анзор, Къулым 
Анзор, Жанджэрий Анзор, 
Хьэтжьыкъуэ Алёнэ, Къейты-
къуэ Азрэт сымэ.

Зэхуэсахэм зэIущIэр хьэ-
лэмэт ящищIащ Бахъсэн 
 куейм и тхыдэ-лъахэхутэ 
 музейм игъэхьэзыра выстав-
кэм. Хабзэ зэрыхъуауэ, зэIу-
щIэр адыгэ джэгукIэ зэ-
хуащIыжащ. 

Зыгъэхьэзырар
ТЕКIУЖЬ  Заретэщ.

Щхьэгъусэр  гум  и  гупсэмэ...

ТхылъыщIэ

ЦIыхубэ дипломатиемрэ жылагъуэмрэ

Къэмыхъуауэ гъэмахуэ хуабэ



МакъыщIэ

ПлIанэпэр  зыгъэхьэзырар
ЧЭРИМ  Марианнэщ.

Хэхыныгъэм
зыхуагъэхьэзыр

Сэр  нэхъ  дахи
уэ  бгъуэтынщ

Илъэсищ  иримыкъу  щIыкIэ

ГъащIэр
щIэщыгъуэ
къыщещI

№95 (24.689) 2024  ГЪЭМ  ШЫЩХЬЭУIУМ  И  8 3

Къэрал Думэм адэ-анэмрэ сабии гъуэмрэ 
я хьэкъыр хъумэнымкIэ и комитетым и 
унафэщIым и къуэдзэ Милонов Виталий 
бадзэуэгъуэм и 9-м «Псалъэр Мэзкуущ» 
радиом щита интервьюм гупсысэ гъэщIэ-
гъуэн щыIэщIэкIащ. «Тырку сериалхэр 
Урысейм къыщагъэлъэгъуэну хуимыту 
уна фэ къэдвгъащтэ», - жиIэри, гупыж 
ищIащ депутатым. Иджы абы зэры-Уры-
сейуэ топсэлъыхьри, дэри жаIэм девгъэ-
даIуэ. 

ДЕПУТАТЫМ и Iуэху еплъыкIэр ар къы-
щыпсэлъа радиом щекIуэкIа уэршэрым 
къыхэпхъуэтыкIауэ къызэрахьым Милоно-
вым и гупсысэр нэгъэсауэ къыбгуригъаIуэр-
къым. Ар къытщымыщIын папщIэ, интер-
вьюм и пычыгъуэр зэрыщыту къэтхьынщ. 
Псалъэмакъыр зытеухуар цIыхубзхэмрэ ахэр 
кIуэ пэтми нэхъ хахуэу унагъуэр якъутэным 
зэрытегушхуэмрэщ. Псалъэм и хьэтыркIэ, 
Думэм щIэс депутатхэм я закъуэкъым гу 
лъызытар цIыхубзхэр «зыгъэгушхуэ» психо-
логхэм я зэранкIэ, унагъуэм зэхущытыкIэ 
узыншэр зэрыщыкIуэдым. 

«ЦIыхубзхэр тхылъ йоджэ, кино йоплъ, ин-
тернетым зыщаплъыхь, ауэрэ жаIэр уи фIэщ 
пщIы мыхъуну, утыкум ит интернет хъыбарзе-
хьэхэм едаIуэурэ, ялIхэм бгъэдэкIыжыныгу 
мэхъу. Уэ дауэ уеплърэ?» - а упщIэм жэуап 
иритурэщ Милоновыр урысей цIыхубзхэр 
зэплъ кинохэм щIэIэбар. Зэ IуплъэгъуэкIэ, и 
къулыкъур егъэзащIэ, къэралым зэщхьэ-
гъусэ нэхъ мащIэ щызэбгъэдэкIыжын щхьэ-
кIэщ апхуэдэу щIегупсысыр. УкIэлъы плъыж-
мэ, «имыIуэху зэримыхуэу пIэрэ» жыуегъэIэ. 

«Ди интернет кинотеатрхэм я гугъу пщIымэ, 
ар мыхъумыщIэ куэдым икудащ, - еукъуэдий 
депутатым и гупсысэр. - Хэт а Iуэхум 
кIэлъыплъыр? КъуэкIыпIэ лъэныкъуэмкIэ 
егъэлеяуэ куэду къикI теплъэгъуэхэм ныб-
жьыщIэхэр дахьэх. «Дорамэхэм» (сериал-
хэм) лIыхъужь лIэужьыгъуэ гуэрхэр ща-
лъагъу, езыхэр нэпцIрэ щымыIэ дунейм и 
сурэту. Тырку сериалхэр - щхьэгъавагъэ ды-
дэщ. И пэм щыщIэдзауэ и кIэм нэс - пцIыщ. А 
артистыфIу зыкъызыщыхъужа «наташэ-
рышх хэр» («пожиратели Наташ»), кебаб 
зыгъа жьэхэмрэщ жыхуэсIэр. Тыркум зы ак-
тёр закъуэ хъун хуэдэу яIэкъым, псори зэчи-
иншэ защIэщ, утыкум ипщхьауэ загъэлъагъ-
уэу. Тырку сериалхэр къагъэлъэгъуэну яхуэб-
дэ хъунукъым! ЦIыхухэр абыхэм йоплъри, 
щекIуэкIыр пэжу къащохъу. Кърырагъэлъа-
гъуэ цIыхубзыр Тыркум кIуэмэ, башкIэ зэра-
убэрэжьынур. Сабийхэр трахынурэ, зы пса-
лъи жрагъэIэжынукъым. И тырку гуащэр 
къэкIуэнурэ: «Зегъэхь, удинысэжкъым», - 
къыжриIэнущ. И бынхэри къратыжынукъым. 
Тхыдэм теухуа хъыбар нэпцIхэр-щэ? А къэрал 
тепщэхэр, щыгъын гъэщIэгъуэнхэр зэшэкIа 
цIыхубзышхуэхэр, лэрыпс зэрылъ цIыхухъу-
хэр… Ахэр игъащIэм щыIакъым. ЦIыхубзхэм 
дуней насыпыр арауэ къащохъу, я фIэщ 
 мэхъу. ГъащIэм хэмыт цIыхухъу лIэужьыгъуэ 
гуэр я нэгум къыщIоувэ. Тырку сериалым хэт 
цIыхухъу типыр тырку «рэхьэт-лэкъумым» 
ещхьщ, IэфIыншэрэ гур къригъакIуэу, фо-
шыгъу уз къуитын хьэзыру. А тырку фильм 
щхьэгъэузхэр дэ щIызэддзэкIын щыIэкъым. 
Тырку къэралракъым зи гугъу сщIыр, я се-
риалхэрщ. Е япон фильмхэр. Дэ дыдейхэр 
зрырадзэкI езыхэм. Абыхэм я дежкIэ урыс 
щэнхабзэр - щэнхабзэ лъагэщ. Дэ тхакIуэ 
лъэщхэр диIэу, абыхэм я «рэхьэт-лэкъумым» 
дыщIеплъын щыIэкъым». 

Милоновым къыпэджэжахэм ящыщу зи 
псалъэр нэхъ жыжьэ Iуахэм язщ урысей ар-
тисткэ Поплавская Янэ. «Депутат Милоно-
вым Урысейм тырку сериалхэр къыща-
гъэлъэгъуэну хуимыту хабзэ къыдэгъэкIын 
хуейуэ къыхилъхьащ! Улахуэ мыцIыкIу-
фэкIухэмрэ абыхэм къапэкIуэ пенсэ абра-
гъуэхэмрэ къэзыхь Къэрал Думэм и депутат-
хэм апхуэдэ жэрдэм къыщIэкIынт дэ 
дазэрыщыгугъыр! ЦIыхухэм я гъащIэр пэж 
дыдэу нэхъ езыгъэфIэкIуэн, мыхьэнэ зиIэ 
Iуэху зэхэзэрыхьа гуэр зэфIахмэ, мынэхъы-
фIу пIэрэ абыхэм? Мыхъужыххэмэ, бзылъху-
гъэ утIыпщахэр, кIэрахъуэ зэхэуэхэмрэ 

«Иджырей къэхутэныгъэхэм зэ-
ры жаIэмкIэ, цIыхур илъэсищ щри-
къум и деж, и щхьэ куцI налъэхэм я 
Iыхьэ тхуаниплIым зыужьын яух. 
Абы гурыIуэгъуэ ищIыркъэ илъэ-
сищ иримыкъуа сабийм и акъылым 
зедгъэужьыным пасэу иужь дихьэн 
зэрыхуейр?» Аращ и купщIэр дуней 
псом щыцIэрыIуэ «Сони» япон Iуэху-
щIапIэм и къызэгъэпэщакIуэ Ибука 
Масару и IэдакъэщIэкI тхылъу 
«Илъэ сищ ирикъуамэ - гуващ» зы-
фIищам. ТIысыжа нэужь, гъэсэны-
гъэм зезыта IэщIагъэлIым и тхы-
лъым къыщихь гупсысэ щхьэпэхэм 
ящыщ зыбжанэ адыгэбзэми къид-
гъэзэгъащ.

* * *
Щхьэ куцIыр зэрызэпкърылъым 

 теухуа къэхутэныгъэхэмрэ сабийм и 
гупсысэкIэмрэ наIуэ ящI сабий 
акъылыр къызэIузыхыну IункIыбзэр 
абы и япэрей илъэсищрауэ зэры-
щытыр, нэгъуэщIу жыпIэмэ, щхьэ куцI 
налъэхэм зыщаужь илъэсхэр. «Гений 
хьэзыруи» «былым дыдэуи» зы сабий 
къалъхуркъым. Псори зэлъытар 
ипэрей илъэсхэм щхьэ куцIыр зэра-
гъэлажьэрщ, псом хуэмыдэу ипэре-
ищым. Гъэсэныгъэр сабий садым 
щыщIэбдзэну кIасэIуэщ.

Iэпщэрыбанэ зэрыфыщIхэмрэ фIэкIа зыхэ-
мыт, уигу къезыгъакIуэ хъыбархэр зи лъаб-
жьэ фильмхэр Урысейм къыщамыгъэлъа-
гъуэу ирыращI. Милоновым и гупсысэкIэм 
тепщIыхьмэ, Урысейм къыщыдэмыкIа 
смартфони зэрамыхьэну унафэ къыдэ-
гъэкIыпхъэщ. Псори «Ладэхэм» дретIысхьэ, 
хамэ къэрал машинэхэр ирырагъэувыжи. 
 Хамэ къэрал машинэхэм «гъащIэр зэры щы-
мыту фIыуэ къыпфIагъэщI». МащIэу изогъэ-
лей, ауэ аракъэ депутатым жиIам къикIыр? 

Захуагъэм и хьэтыркIэ, кинофIхэри ща-
гъэув ди деж, сериалхэри яхэту. ФIы дыдэу 
джэгу актёрхэри диIэщ, зытепсэлъыхьми 
купщIэ щIэлъу. Апхуэдэхэр дыщэ зырызщ! 

Сыт хуэдэ щIыкIэу-тIэ тырку режиссёр-
хэмрэ продюсерхэмрэ Урысейм щыпсэу 
цIыхубзхэм ягури я щхьэри зэратхьэкъуар? 
ФIыуэ лажьэурэ! Лъагъуныгъэ дахэм нэ-
мыщI, унагъуэм ухуэпэжын, уи къэралым 
 гугъу зыхуебгъэхьын зэрыхуейр къызыхэщ, 
напэмрэ щIыхьымрэ нэхърэ нэхъ лъапIэ 
зэрыщымыIэр уи фIэщ зыщI, фIыуэ зэлэжьа 
сценарийхэмкIэ! ЩIыпIэ дахэу къагъэлъа-
гъуэхэмкIэ,  ялъэкI къызэрамыгъанэмкIэ, 
екIуу я къалэныр зыгъэзащIэ, фащэ дахэхэм-
кIэ хуэпа артист зэчиифIэхэмкIэ. Аращ Уры-
сейм тырку сериалхэр фIыуэ щызылъа-
гъухэм жаIэр. Щапхъэм и хьэтыркIэ, тырку 
сериалхэм ущрихьэлIэнукъым Урысейм хаб-
зэкIэ щамыдэ зэхущытыкIэ мыхъумыщIэхэм, 
зэи лэгъунэм щекIуэкIыр къыщагъэлъа-
гъуэркъым, щыгъыныджи кърагъэхьэр-
къым. Унагъуэм щы тепщэ хабзэ дахэхэр, нэ-
хъыжьхэм пщIэ яхуэщIын зэрыхуейр уи нэ-
гум щIагъэкI. ГъащIэр тырку сериалхэм 
къызэрыщагъэлъа гъуэм хуэдэу щыту зыри 
егупсысыркъым. Ар фIыуэ ящIэ абыхэм еплъ 
зауэлIхэм я анэхэми, къызэрыгуэкI шко-
лакIуэхэми. 

Фылажьэ, фылажьэ, депутатхэ, апхуэдэ 
жэрдэм мыхьэнэншэкIэ утыку фыкъызэри-
хьам щхьэкIэ, дзэ Iуэху хэхам хэтхэм я пащ-
хьэм фыщымыукIытэжын хуэдэу». 

Милоновым тырку сериалхэм нэхъыщхьэу 
ядигъуэр абы къыщыгъэлъэгъуа гурыщIэ 
зэIэпыхыкIэм, цIыхухъу хьэлым, цIыхубзым 
пщIэ зэрыщыхуащIым урысей «псэлъыхъу-
хэр» нэхъ фагъуэ зэрыщIэхъукIырщ. Ипэжы-
пIэкIэ депутатыр зэгуэзыгъэпыр тырку се-
риалхэм «я зэранкIэ» хъыджэбзхэм я гура-
щэхэм щагъафIэ лIыгъэр, нэмысыр, ха-
хуагъыр, жэуаплыныгъэр гъащIэм зэрыхэтыр 
уи фIэщ зэращIыфырщ. «Ахэр щыIэкъым», - 
жумыIэу, цIыхухъу хьэл зыхэплъхьэ щхьэ мы-
хъурэ-тIэ? Щремыт узыдэплъейр тыркуу, 
япону е кIэрейуэ. Умыартистуи умыуэрэд-
жыIакIуэуи къыдэпхьэхыфынущ цIыхухэр 
Iуэху дахэкIэ, дуней тетыкIэ екIукIэ, щэны-
фIагъ кIэ. Ахэр зэрымыкIуэдыжар уи гум 
къызэрыщагъэщIэрэщIэжыфырщ тырку се-
риалхэм цIыхур щIыдахьэхыр. ЖэрдэмыщIэр 
мыхьэнэ зэтыпхъэ гуэру щIыщымытри ара-
гъэнщ.

США-м щэкIуэгъуэм и 5-м щекIуэкIыну президент 
хэхыныгъэм темыпсэлъыхьу дунейм цIыху куэд къытенэ-
жакъым жыпIэныр, дауи, егъэлеящ. Ауэ а Iуэхум теухуа 
хъыбархэм защыпхъумэну Iэмал щIагъуэ щыIэжкъым. 
Сыту жыпIэмэ, зэхьэзэхуэр гуащIэщи, дэтхэнэ зыми 
къыдэщIхэм я бжыгъэм хигъэхъуэн папщIэ, лъэкI къи-
гъанэркъым. 

Нобэрей IуэхукIэ президент IумпIэр зыIэщIэлъ демо-
кратхэм тралъхьэ абыхэм я ныкъуэкъуэгъу республикэ 
партым щыщу бжьыпэр зыIыгъ Трамп Дональд бадзэуэ-
гъуэм и 13-м яукIыну зэрыхэтар. 

ТРАМП Дональд илъэс 78-рэ мэхъу. Иджырей тетыгъуэм и 
унафэр зыIэщIэлъ Байден Джо абы нэхърэ илъэсищкIэ нэ-
хъыжьщ. Ауэ спортым хэпщIа зэпыту къекIуэкIа Трамп нэхъ 
жыджэрщ, и къарум нэхъ къызэригъэгугъэри нэрылъагъущ. 
2017 - 2021 гъэхэм Америкэм и президенту лэжьа политикыр 
иужьрей хэхыныгъэхэми щытекIуауэ, ауэ Байден и щIыба-
гъым къыдэтхэм бжыгъэхэр зэхагъэзэрыхьу, цIыхубэр къа-
гъэпцIауэ жызыIи щыIэщ. АрщхьэкIэ унафэ нэхъыщхьэр 
IэщIэмылъа щхьэкIэ, Трамп политикэм зэи хэкIакъым. Абы и 
кIэнхэр кIуэ пэтми нэхъыбэ ещI и утыку къихьэгъуэ къэс: «Сэ 
президенту сыщытамэ, Украинэмрэ Урысеймрэ зэи зэщы-
Iеинутэкъым», - зэрыжиIэми. Демократхэм ар узыхуэса-
къыпхъэ ныкъуэкъуэгъуу къалъытэ. Илъэсым и кIыхьагъкIэ 
суд зыбжанэ тращIыхьащ, щIагъэтIысыну тезырхэр къы-
хуаулъэпхъэщу. Иужьым яукIыну хэтащ. 

Хэт хъуну-тIэ Трамп Дональд къеуа Крукс Мэтью? Ар 
зыфIэгъэщIэгъуэн цIыхухэр Америкэм щынэхъыбэнщ, дауи, 
ауэ шэч зыхэмылъыжыр зыщ: и гъащIэм зыгуэр къызэреб-
гъэрыкIуэрэ, Трамп президенту хэха пэлъытэ хъури, и пщIэри 
дэуеящ. Уеблэмэ Маск Илон и напэкIуэцым мыр щитхащ: 
«Иужьрейуэ яукIыну хэта американ президентыр Кеннеди 
Джонщ». УIэгъэ зытехуа и тхьэкIумэм лъыр къыпыжу, ар-
дыдэмкIэ IэштIым щIа и Iэ ижьыр къэIэтауэ, Трамп къызэрыщ 
сурэтым дуней псор зэлъигъэIэсащ. Зи фочышэр абы тезы-
гъэпса бзаджащIэр унащхьэм щыдэпщеям, политикыр Пен-
сильванием щыIэт. Шэ Iэуэлъауэ макъ зэрызэхихари и 
тхьэкIумэм зыгуэр къызэрытехуари щызыхищIэ тэлай дыдэм 
Трамп хъумакIуэхэр къытелъэри, езым и псалъэкIэ, «и ва-
къэхэр нэгъунэ щаудащ». Къеуа щIалэр абы метри 125-рэ 
хуэдизкIэт зэрыпэжыжьэр. Апхуэдэ жыжьагъым нэс уэф 
Iэщэр полицэм иумыгъэлъагъуу пIыгъыну ухуиту къыщIэ-
кIащ. 

«Президент хъуну зыкъэзыгъэлъагъуэхэм я дебатхэр» ма-
хуэ зыбжанэ ипэкIэ екIуэкIа къудейт. Байден узыншагъэ 
зэримыIэжыр абы наIуэ къыщыхъупа щхьэкIэ, лIыжь 
лъэрымыхьым и щIыбагъым къыдэтхэм ар хэхыныгъэ зэ-
хьэзэхуэм хагъэкIын ядакъым зыкъомрэ. Апхуэдэ унафэ 
къыщащтар тхьэмахуэ блэкIам и кIэрщ. Иджы демократ 
партым къыбгъэдэкIыу президент хэхыныгъэм зыкъыщызы-
гъэлъагъуэр вице-президенту лажьэ Харрис Камалэщ. Уры-
сей политик Марков Сергей зэрыжиIэмкIэ, Харрис фIыуэ 
 ялъагъуркъым, езыри жьакIуэкъыми, текIуэн гугъэшхуэ 
щыIэкъым. Трамп зыкъыпишэфыну икIи текIуэфыну демо-
кратхэм яхэтыр зы цIыху закъуэщ: Обамэ Барак и щхьэгъусэ 
Мишель. ЦIыху хэтыкIэ нэгъэса, гъэсэныгъэрэ щIэныгъэрэ 
зыбгъэдэлъ цIыхубзым и пщIэр апхуэдизкIэ инщи, IумпIэр 
зыутIыпщыну хуэмей демократхэм ар хагъэзыхь, ауэ зэкIэ 
къахутегъэхьэркъым. «Ар армырами насыпыфIэщ, цIыхухэр 
къыхущIэбжьэу ныкъуэкъуэну хуейкъым, пщIэрэ щIыхькIи 
унагъуэкIи и гур зэгъащ», - жеIэ Марковым. 

Трамп текIуэну нэхъ къэзыщтэхэри куэд мэхъу. Абы и 
щхьэусыгъуэ нэхъыщхьэр, ищхьэкIэ зэрыщыжытIауэ, Укра-
инэм щекIуэкI Iуэхур «сыхьэт тIощIрэ плIым» игъэувыIэну ду-
ней псор къызэрыщыгугъырщ. Куэд щIакъым ар Махачев 
Ислъам дэщIыну Америкэм кIуа Нурмагомедов Хьэбиб 
зэрыхуэзэрэ. «Палестинэм щекIуэкI гузэвэгъуэр уэ къэб-
гъэувыIэну сыпщогугъ», - жиIэри, Хьэбиб Трамп зыхуигъэза-
уэ щытащ абы щыгъуэ, езыми къигъэгугъащ. 

Сыт ипэжыпIэкIэ цIыхубэр политикхэм зэращыгугъыр? 
Лажьэрэ шхэжу щыпсэуфыну дунейр мамыру щагъэтыну. 
«Америкэр аргуэру лъэщ тщIыжынущ» къыхуеджэныгъэм 
щIэтщ Трамп и президент хэхыныгъэм епха дауэдапщэхэр. 
Абы къыдощI Путин Владимир интервью купщIафIэ 
 къеIызыха журналист Карлсон Такери. 

Трамп Дональд сабиитхурэ къуэрылъху-пхъурылъхуу 
пщIы рэ иIэщ. И къуэ нэхъыжьитIым я чэнджэщкIэщ абы 
иджыблагъэ вице-президент къулыкъум Вэнс Джеймс 
игъэу выну къызэрыхихар.

Бадзэуэгъуэм и 18-м Милуоки къалэм щекIуэкIащ США-м 
и республикэ партым и съезд. Абы Трамп Дональд прези-
дент хэхыныгъэм «официальнэу» зыкъыщигъэлъэгъуащ. 
Ар щIытемыкIуэнкIи хъунур зы щхьэусыгъуэ закъуэщ, Карл-
сон зэрыжиIэмкIэ: демократхэм пцIы яупсу, аргуэру бжыгъэ 
нэпцIхэр утыку кърахьэмэ. «Ди жагъуэ зэрыхъущи, Амери-
кэм дунейм ехыжа цIыхуи щыхэпхыфынущ президенту, и 
 теплъэр ебгъэщIрэ зыщIыпIэ деж къытебгъэувэмэ, 
зэфIэкIащ. Ауэ Трамп и гъащIэм къызэребгъэрыкIуэIарэ, ар 
президент къудейкъым зэрыхъунур, ар иджы лъэпкъым и 
пашэщ». 

ЩэкIуэгъуэм и 5-м къигъэлъэгъуэнщ ар. 

* * *
Франджы бзылъхугъэ гуэрым и 

 пхъур лIы иритырти, малъхъэ хъуну 
щIалэм мыр жриIащ: «Си пхъум ды-
щрыкIыу мылъкушхуэ ныхуезгъэ-
хьыфыркъым, ауэ ар франджыбзэм 
нэгъэсыпауэ хуэшэрыуэщ». Апхуэдэ 
Iуэхум урипагэныр гъэщIэгъуэн дыдэ 
сщыхъуащ. Дэтхэнэ зы сабийми и 
анэдэлъхубзэр фIы дыдэу зригъэщIэ-
ну Iэмал иIащэрэт!

* * *
Фи нэгу къыщIэвгъэхьэт зэхъуэ-

кIыныгъэ дахащэхэр къэзыхьыну ре-
волюцэ къэхъуауэ, езым лъыгъажи, 
хьэзаби, гужьгъэжьи, лIэныгъи, зэза-
уи хэмыту. А революцэ телъыджэр 
къэхъуным зэран хуэхъур биитI къу-
дейщ. Зыр - лъэданэ ина хабзэжь мы-
хъумыщIэхэрщ, адрейр - иджыпсту 
дызэса гуэр дутIыпщыну дызэрыхуэ-
мейрщ. 

* * *
Балигъхэр я щIэныгъэм хагъэхъуэну 

мэщхьэх, сабийхэр абы сытым дежи 
хуэхьэзырщ. 

* * *
Сыт хуэдизкIэ дунейр нэхъ бей, 

узыншэ, шынагъуэншэ хъунут сабий 
псоми бзэ зэмылIэужьыгъуэхэр, 

гъуаз джэмрэ щIэныгъэмрэ я къежьа-
пIэхэр ныбжьыщIэ мыхъу щIыкIэ зра-
гъащIэу щытамэ, къыкIэлъыкIуэ 
илъэсхэм философиер, щэныфIа-
гъыр, щIэныгъэр, диныр, гъуазджэр 
нэхъ куууэ яджыну Iэмал яIэн хуэдэу!

* * *
Дэтхэнэ сабийми и чэзум Iэрыхьа-

пхъэр ебгъэгъуэтмэ, губзыгъэу икIи 
игурэ и щхьэрэ зэтелъу къэхъунущ. 
Сабий насыпыншэ щымыIэн папщIэщ 
абы пасэу зегъэужьын щIыхуейр. Ар 
макъамэ дахэ щIрагъэдаIуэр, скрипкэ 
щIрагъауэр композитор щэджащэ 
къыхащIыкIын щхьэкIэкъым. Хамэбзэ 
щIрагъащIэри псоми ящхьэпрыкIын 
бзэ щIэныгъэлI къыхащIыкIын пап-
щIэкъым. Мыхьэнэ зиIэр - сабийм 
 гъунэ зимыIэ Iэмал къомыр етауэ, абы 
и гъащIэми езы дунейми гуфIэгъуэр 
щыгъэбэгъуэнырщ. 

* * *
Щхьэ куцIым и налъэхэр нэхъ 

псынщIэу щызэлъэIэс лъэхъэнэр япэ-
рей илъэсищырщ. Абдежым апхуэдэ 
зэпыщIэныгъэхэм я процент 70 - 80-м 
заужь… Япэрей илъэсищым лъабжьэ 
быдэ зымыгъэтIылъа акъылыр еджэ-
ным епхулIэныр компьютер мыхьэ-
нэншэр фIыуэ пхуэгъэлэжьэну ущыгу-
гъыным хуэдэпсщ. 

* * *
Анэр пыхусыху хъуамэ, абы сабийр 

имыцIэлэну хэтщ. Ауэ щыхъукIэ, анэ 
куэд елIалIэркъым я быныр тэмакъ-
кIэщI ямыщIыным. Ар куэдкIэ нэхъ уз 
шынагъуэщ, сабийр ицIалэмэ, 
пхуэмыгъэхъужу. 

* * *
Унэм фыкIуэжа нэужь, фи сабийм 

фыIуплъэмэ, абы и нэкIум иужьрей 
илъэсхэм фи унагъуэм илъа зэ-
хущытыкIэр сурэту ифлъэгъуэнущ. 

* * *
Тхыдэм цIыхушхуэ куэд хэтщ дуней 

гъащIэр ипэкIэ ягъэкIуэтауэ, ауэ 
 щыхъукIэ, езыхэр зэрыкъаруун - 
шэм, е ягурэ я щхьэрэ зэрызэ-
темылъым къыхэкIыу, цIыху насы-
пыншэу къэ науэ. ЦIыхушхуэхэм я 
 гъащIэм къегъэлъагъуэ насыпын-
шагъэм и къе жьапIэр сабиигъуэм 
зэрыщыIэр.

* * *
Адэм сабийм «гений» къы-

хищIыкIыфынкIи хъунщ, ауэ анэм и 
закъуэщ абы Iэпкълъэпкъри псэри 
зэдэзыгъэлэжьэф цIыхуфI къыхэ-
зыщIыкIыфынур. Аращ ипэрей 
илъэсхэм сабийм анэм хилъхьэ 
гъэсэныгъэм мыхьэнэшхуэ щIиIэр. 

Упэмыплъауэ, умыщIэххэу гъащIэм 
къэхъукъащIэ телъыджэ ущыхуишэ 
 къохъу. Маринэ жыжьэрэ гъунэгъуу и 
пщIыхьэпIэ къыхэхуэртэкъым а пщэд-
джыжьым апхуэдэ Iуэху къылъы-
къуэкIыну. Абы и напIэр къыщызэтри-
хам и псэм зэрихуэрт, и гум къыщыуша 
усэ-уэрэдыпкъыр Iэмал имыIэу 
тхылъымпIэм иритхэн хуейуэ. Усэм щIэ-
тыну макъамэри щIыгъут пщэдджыжь 
нэмэзым къыхуэкIуа псалъэхэм. ГъэщIэ-
гъуэныращи, нэхъапэм усэ тхыным зэи 
зрипщытатэкъым. Къызэрытэджуи 
тIыс ри и псэр зэхэзехуэн зыщIа сатыр-
хэр тхылъымпIэм иритхащ. Апхуэдэ 
Iуэхум гукъыдэж къритауэ, зихуапэри 
Маринэ иунэтIащ къуажэ школымкIэ - 
сыт щы гъуи хуэдэу, иригъаджэ сабий-
хэм, пэщIэдзэ классым щIэсхэм яхуэпIа-
щIэу. Урокхэр иригъэкIуэкIыу классым 
зды щIэтым, хъыбар кърагъащIэ «къуэ-
рылъху цIыкIу къыпхуалъхуащ» жари. А 
хъыбар гуфIэгъуэмрэ пщэдджыжьым и 
Iэдакъэ къыщIэкIа тхыгъэмрэ зы зыхуэ-
хъужа цIыхубзыр, дамэ тетамэ, лъэтэн 
хьэзыру дэрэжэгъуэ иным зэрихьэрт …

 Мэхъуэщхэ я нысэ Маринэ Дзэлыкъуэ 
щIыналъэм хиубыдэ Приречнэ къуажэм 
щыщщ. Илъэс 30-м щIигъуауэ ире-
гъаджэ пэщIэдзэ классым кIуэ цIыкIу-
хэр. И щхьэгъусэ Аслъэнбийрэ (дунейм 
ехыжащ, ахърэт нэху Тхьэм кърит) абырэ 
зэдапIащ бынищ. Щыри унагъуэщ. Ма-
хуэ къэс жыхуиIэм хуэдэу зыхэт еджакIуэ 
цIыкIухэм кърат дэрэжэгъуэм, и бынхэм 
ягъуэтыжа щIэблэм нэмыщI, Маринэ 
 гъащIэр щIэщыгъуэ къыщещI усэ зэ-
хэлъхьэным. Ар тхылъымпIэм щритхэри 
и гум щызэрихуэм дежщ. ЦIыкIухэм 
щIэныгъэ егъэгъуэтыным зи гъащIэр 
тезыухуа бзылъхугъэм и IэдакъэщIэкI-
хэр утыку ирихьэну темыгушхуащэми, 
ди гугъэщ газетеджэхэр абыхэм щы-
гъуазэ щIыпхъэу. Пэжщ, Маринэ и тхы-
гъэхэм дяпэкIэ нэхъ егугъун хуейщ - 
псом хуэмыдэу усэм и хабзэ нэхъы щхьэ-

хэм - ритм, рифмэ жыхуаIэхэм зригъэ-
лIэлIапхъэщ. Апхуэдэу адрей уса кIуэ хэм 
ягъэукъуея псалъэхэм, жыIэгъуэхэм зы-
щидзеин хуейуэ къытфIощI. Тхэн щIэ-
зыдза дэтхэнэ зыми гу зылъитапхъэщ а 
зи гугъу тщIыхэр. Аращи, фи пащхьэ 
идолъхьэ Мэхъуэщ Маринэ и Iэдакъэ-
щIэкI зыбжанэ. 

САУТ  СулътIан.

Жэщыбг фIэкIами, сэ сымыжеиф,
Гум илъ макъамэр псалъэм жимыIэф.
Зэтрихьа гурыщIэр зыхыумыщIэ,
КъызэрозгъэщIэнур къысхуэмыщIэ.
КъысфIощIыр щыIэу гъуэгур зыгъэнэху,
Ар си гум къэкIым псэми зегъэпсэху.

Си лъагъуныгъэу, щIымахуэу сIэщIэкIар,
Арау къыщIэкIынущ гум къедэхэщIар…
Илъэсхэр хэкIуэтэху, 
Гъунэгъу уэ нэхъ усхуохъу,
Сыноплъэ - сыплъэIэскъым,
Уи псалъэр къысхуэнащ…

Си вагъуэ
Щымщ дуней псор,
Псэ зиIэр зэгъэжауэ.
Жей IэфIми 
ЦIыхухэр хилъэфащ,
Вагъуэбэ уафэм сыдоплъей
СлъэмыкIыу,
Уэ уи сурэту сфIощIыр 
Хэслъэгъуар.
Сыхигъэплъэжу сэ 
Зэман блэкIахэм
ГукъэкIыжыфIхэм

 сызэщIаубыдащ,
Жьы къыкъуэуам
 Гум имыхуа гурыщIэр

ЗэщIищыпэжри,
Ирихьэжьэжащ …
СогъэщIэращIэ сэ
Аргуэру уи сурэтыр,
Птемыта дамэхэр 
НытызощIыхь …
Абы сеплъыхукIэ
Гур холъэтыр,
Си нитIри схуэмыубыду 
Уэ ныптолъэщIыхь…
Вагъуэхэр IэбжьыбкIэ
ЗэщIызокъуэр,
КIэрызгъэхуахэр меданым
Мэбзэхыж.

Аддэ, лъагэу,
 къыщонэхур уи псэр -

КъыскIэлъоплъри,
 Хьэршым хокIуэдэж…
Аргуэру сызэщIиубыдащ 
Си гукъэкIыжхэм,
Гъэм и зэманхэм зырызу 
Сроплъэж,
Жьы къыкъуэуам 
Гум имыхуа гурыщIэр,
ЗэщIещыпэжри, 
СыкIэлъыплъурэ,
Ирехьэжьэж …

Аргуэру зы бжьыхьэ
Си зы бжьыхьэ -
Ар уэ усщIымыгъуу
Къызогъэхьэ.
Нэхэм нэпсыр къокIуэ,
Ар щIызолъэщIыкI,
Узигъусэкъым нобэ
Зы схузэфIэмыкI…

Къыдрихьея гуауэм 
Си тэмакъыр щеч,
СхужымыIэ псалъэм 

Гукъуэпсыр зэпеч,

КъызжиIэнIа сфIэщIу,
Бжьыхьэм сэ сежьат,
Псэм уи деж сынишэу
Гъуэгу сытеуват.

… Полъэлъыжыр жыгхэм
ПщIащэу къапынар,
Мэлъэлъэжыр гугъэу
Бжьыхьэм сэ хуэсщIар.

Пшэ фIыцIэжьхэм уафэр
Къаухъуреихь,
ЩIыIэтыIэ уэшхри
СфIощI къыстепсэлъыхь.

Аргуэру мы бжьыхьэр 
Уэрыншэу икIынущ,
Къысхуэна си гъащIэр, 
УсщIымыгъуу скIунущ.

Си гъащIэ, сыткIэ сэ зыпхуэзгъэзэну,
Махуэ блэкIахэм зэи къимыгъэзэну,
Ар сощIэ, гъащIэ, гущIэгъу уэ къысхубощI,
Укъысхуосакъыр, си гур хыумыгъэщIу,
Пщэдджыжь дыгъэпскIэ махуэм сыхыбошэ,
Мазэгъуэ нуркIэ жэщхэр богъэнэху,
Гукъеуэу сиIэр псори сщхьэщыбох,
Дунейм и IэфIагъми псэр дыбогъэхьэх.
Сыарэзыщ сэ Алыхьышхуэм

 къысхуищIамкIэ,

Сызытет щIым и дахэу къызитамкIэ,
ГъащIэм гъуэгу захуэ зэрыщызгъуэтамкIэ. 
Си гъащIэ, сыткIэ иджыри уэ зыпхуэзгъэзэну,
Сыныпхуэгушхуэу, сыт хуэдэ лъэIу уэсхьэлIэну?
Сыхуейкъым нэгъуэщI
Къызэптам нэхъыбэ,
КъызгурыIуэну пIэрэ, гъащIэ,
Сэ сиIэм и IэфIыпIэр…
КъысщыбощI си дунейр уэ щIэщыгъуэ,
Си блэкIам сэ зэи семыфыгъуэ.

КъызжеIэт, махуэ,
Нобэ си IуэхущIафэхэр,
Сыт хуэдэ щэхухэр 
Схуэбгъэхьэзыра?
Хьэмэрэ, иджыри щIылъэм уэрэ
Сэ стеухуа унафэр фымыщIа? 
КъызжеIэт, мазэ,
Уэ ныжэбэ сытхэр
Iэмалу къысхуэбгупсыса?
Хьэмэрэ, щIылъэр игъэнэхуу

ЗызыгъэпщкIужа дыгъэм
Ухуэзэу,
Си гум щыщIэр къыбжиIа?..
Е ткIуэпс пIащэу къригъэжьа уэшхым
Мы си гум телъа пшагъуэр триха?
Дэтхэнэра цIыхугум ишэчынур,
Дэтхэнэра абы и фIэщ ищIынур?
КъызжефIэт, дауэ-тIэ

 си гъащIэр зэрыскIунур?
Сыт хуэдэ гъуэгу къыспэплъэр зэпысчыну?

Си гъащIэ

КъызжеIэт, махуэ

Жэщыбг фIэкIами

Егъэлеяуэ хуабэу зэры-
щытым къыхэкIыу нэхъыбэ 
хъуащ ежьужь гъуахэр 
кIэлъыплъыныгъэншэу зэ-
ра гъэсым кърикIуэ ма -
фIэс хэр. Апхуэдэхэр шы-
нагъуэ дыдэщ: абыхэм 
псынщIэу заубгъу, псом 
хуэ мыдэу жьапщэмэ икIи 
мафIэ бзийр къы зэте гъэу-
выIэныр хуабжьу гу гъущ. 

МАФIЭСХЭР къэзыгъэ-
хъункIэ шынагъуэ лэжьы-
гъэхэр гъэмахуэм щеб-
гъэкIуэкIи, ежьужь гъуахэр 
щыбгъэси хъунукъым цIыху 
куэдым зыщагъэпсэху 
щIыпIэхэм, да чэхэмрэ жыг 
хадэхэмрэ, мэкъумэш хо-
зяйствэм хуэщIа щIыпIэ -
хэм. 

Фи унэм мафIэс къы-
щымыхъун папщIэ шына-

гъуэншагъэм къигъэув хаб-
зэхэр вгъэзащIэ:  

- удз гъуар щывмыгъэс 
уней щIы Iыхьэхэм, апхуэдэуи 
жыгхэмрэ пхъэм къыхэщIы-
кIа ухуэныгъэхэмрэ пэгъунэ-
гъуу;

- мафIэм зы ухуэныгъэм 
икIыу адрейм зимыдзын па-
пщIэ кIэлъыплъыныгъэншэу 
ежьужьхэмрэ удз гъуахэмрэ 
фымыгъэс;

- сабийхэр мафIэдз ири-
джэгуну хуит фымыщI;

- мыгъэункIыфIа мафIэдз 
тутынрэ хыфIэвмыдзэ;

- зыщывмыгъэгъупщэ, 
щIы бым ухуэныгъэхэм метр 
50-кIэ пэIэщIэу, жыг хадэ-
гъэкI зэгухьэныгъэхэм абы 
щыхухэха щIыпIэхэм фIэкIа  
мафIэ щыпщI зэрымыхъу-
нур. Дауи, абы сыт щыгъуи уи 
нэIэ тетын, иужькIэ ар псыкIэ 

е пшахъуэкIэ гъэункIыфIын 
хуейщ.  

МафIэс къэхъуауэ фри-
хьэлIэмэ, мафIэсгъэункIыфI-
хэр икIэщIыпIэкIэ къевджэ 
«01» (стационар телефонхэм-
кIэ), «101» е «112» номерхэм-
кIэ (жып телефонымкIэ) икIи 
зэкIуэлIэну щIыпIэр яже фIэ.

МафIэр мыинмэ, мафIэс-
гъэункIыфIхэр къэсыху фэ 
езым зэрывгъэункIыфIыным 
яужь фит къудамэ щхъуан-
тIэхэр, псырэ пшахъуэрэ 
къэвгъэсэбэпу. Ар цIыкIумэ, 
щIы тефкIути тевубыхь (ауэ 
зэрыункIыфIыпар зэвгъа-
щIэ, армыхъумэ къызэщIэ-
лы дэжынкIэ мэхъу).

МафIэм фыхуэсакъ! Удз 
гъуамрэ ежьужьхэмрэ фы-
мыгъэс!

Зыгъэхьэзырар
БАХЪСЭН  Азэмэтщ.

КъэкIыгъэ гъуахэр фымыгъэс!

Жэщ кIыфIым
Жэщ кIыфIым

 си щхьэгъубжэм 
IэплIэ къыхуищIащ,
ТIэкIуи къещIыIэкIыу
ЗыкъришэкIащ,
Бжьыхьэ кIасэм хуабэу
Куэди щIэмылъыжт,

Ауэ сэ а мащIэми
Сыкъигъэхуэбэжт,
Зихъуэжащ си бжьыхьэм
Емыщхьыж дунейр,
Си щхьэгъубжэм Iуту
Жэщми сыхуэмей,
Хызолъагъуэр вагъуэхэм 

Уи зы лъэужь цIыкIу,
Лъапэнэф сымыхъуу 
Жэщри согъэкIуэф,
Быдэу пIыгъыу си Iэр, 
КIыфIым сыхыбош,
Бжьыхьэм и дахагъри 
Тыгъэ къысхубощI…

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

 хуейщ сыхьэт 20-м, щыт-
радзар сыхьэт 20.00-рщ.

Къэбэрдей-Балъкъэрым 
футболымкIэ и гуп нэхъыщ-
хьэм и мыгъэрей чемпиона-
тым пашэныгъэ къыщы хьы-
ным щIэбэн командэхэм я  
15-нэ джэгугъуэхэр ще-
кIуэкIащ. ЗанщIэу жытIэн-
щи, гъэщIэгъуэн тщыхъун 
бжыгъэхэр абы хэтлъэ-
гъуакъым. Пашэ гуп хэм я зи 
чэзу текIуэныгъэ -хэр къа-
хьащ икIи нэхъ иужь къина-
хэм нэхъри япэIэщIэ хъуащ. 
АдэкIи апхуэдэу  джэгухэмэ, 
къэщIэгъуейуэ къыщIэкIын-
къым япэ увы пIи щыр 
зыубыдынухэр хэтми.

ЛАШЫНКЪЕЙДЭСХЭМ я 
жа гъуэ тщIыну дыхуейкъым, 
ауэ я командэр, псори бжы-
гъэшхуэкIэ зэтезыIущIэ, къи-
кIуэт зымыщIэу япэ увыпIэм 
щыт Псынэдахэ и «Родник»-м 
дэджэгуну зэрытемыгушхуам 
къыхэкIыу, хабзэ ягъэувам 
 тету, 0:3-уэ хагъэщIауэ хуатха-
уэ аращ. Армырамэ, къапэ-
щIэтынухэр гухэщI бжыгъэш-
хуэкIэ къазэрытекIуэнум шэч 
къытумыхьэми хъунут. ЕтIуа-
нэ, ещанэ, еплIанэ увы пIэхэм 
щытхэм яIа апхуэдэ Iэма-       
лыр зыIэщIагъэкIакъым. Тэрч 
 къалэм и «Тэрчри», Алътуд и 
«Искра»-ри, Ислъэмей жылэм 
и «Ислъэмейри» я хьэрхуэрэ-
гъухэм бжыгъэш хуэ кIэ ятекIу-
ащ. Щыми къапэщIэтахэу 
«Псыгуэнсу», Шэ джэм къа-

УФ-м и цIыхубэ артист Соколов Анд-
рей ЩоджэнцIыкIу Алий и цIэр зе зы-
хьэ Къэбэрдей къэрал драмэ театрым 
щаIущIащ КъБР-м ЩэнхабзэмкIэ и 
министерствэм и унафэщIхэм, теат-
рым и артистхэм, «Бродвей» щIалэ-
гъуалэ театр студием хэтхэм. 

КъБР-м щэнхабзэмкIэ и министрым и 
къуэдзэ Карчаевэ Iэминэ хэгъэрейхэм 
хьэщIэр щаригъэцIыхум къыхигъэщащ 
щIыналъэм исхэм артистыр зэралъа-
гъур, абы и лэжьыгъэщIэхэм зэры пэп-
лъэр. 

Соколов Андрей зэIущIэм зыкърезы-
гъэхьэлIахэм фIэхъус яриха нэужь, жи-

Къэбэрдей-Балъкъэрым и Прави-
тельствэм и УнафэщI Мусуков Алий 
 видео зэпыщIэныгъэ Iэмалхэр къи-
гъэсэбэпу иджыблагъэ иригъэ кIуэ-
кIащ республикэм и гъэзэщIакIуэ ор-
ган нэхъыщхьэм и зэIущIэ. Абы 
щыхэплъащ Iуэхугъуэ пщыкIутхум хуэ-
дизым. 

УНАФЭ къащтащ республикэм и къа-
лэхэм я зэхуакум щызекIуэ гъущI гъуэгу 
транспортымкIэ къэзыкIухь школакIуэ-
хэм, еджапIэ нэхъыщхьэхэмрэ кол ледж-
хэмрэ махуэрыеджэу щIэсхэм ят гъуэ-
гупщIэм и процент 50-р гъэ еджэгъуэр и 
кIэм нэсыху худачыхыну. 

Абы нэмыщI, Къэбэрдей-Балъкъэрым 
и Правительствэм и Унафэр ягъэзащIэу, 
арэзы техъуащ 2025 гъэм Налшык къа -
лэ округым и муниципальнэ гъуэгу фон-
дыр зэхэгъэувэным субсидиеу сом ме-
лард 1,2-рэ хухахыну, езы муниципали-
тетым и ахъшэу абы сом мелуани 120-рэ 
хыхьэнущ. 

КъБР-м Узыншагъэр хъумэнымкIэ и 
министерствэм къыхилъхьащ къэралым 
и медицинэ IэнатIэхэм дзэ протезхэр 
щрагъэщIкIэ (гъущI лъапIэхэм къыхэ-
щIыкIахэмрэ металлокерамикэмрэ хэ-
мы ту) е ахэр щызэрагъэпэщыжкIэ абы 
щIатыну пщIэм ехьэлIауэ льготэ зиIэхэм 
хагъэхьэну дзэ Iуэху хэхам хэтхэр, я къу-
лыкъур ирахьэкIыу зи узыншагъэм сэ-
къат игъуэтахэр, икIи а Iуэхутхьэбзэхэм 
щхьэкIэ абыхэм пщIэ щIатынукъым. 

ЗэIущIэм хэтахэр арэзы техъуащ                    
КъБР-м СпортымкIэ и министерствэм 
къыхилъхьа проектми. Ар хуэгъэпсащ 
дызэрыт илъэсым и етIуанэ мазищым 
къриубыдэу спорт зэхьэзэхуэ зэ хуэ-
мыдэхэм къыщыхэжаныкIа спортсмен-
хэмрэ тренерхэмрэ ахъшэкIэ гъэпа-
жэным. Абыхэм ящыщщ Олимп джэ-
гухэм хыхьэ, Олимп джэгухэм хэмыхьэ 
спорт лIэужьыгъуэхэм зыкъыщызы-
гъэлъагъуэхэр, паралимпийцхэр. Псори 
зэхэту абы хагъэхьащ Олимп джэгухэм 
хыхьэ спорт лIэужьыгъуэхэм щытекIуауэ, 
призер щыхъуауэ цIыху 32-рэ, Олимп 

Уголовнэ Iуэху къаIэтащ

Урысей ФСБ-м и управленэу КъБР-м щыIэм, КъБР-м 
щыIэ МВД-м я лэжьакIуэхэм, экономикэм ехьэлIа щIэп-
хъаджагъэхэм пэщIэт Iуэхухэр ирагъэкIуэкIыу, къыщIа-
гъэщащ «Чегемрайводоканал» муниципальнэ унитар 
IуэхущIапIэм ахъшэ зэрыщызыкIэщIаупщIар. 

УФ-м и Следственнэ комитетым и Следственнэ управле-
нэу КъБР-м щыIэм уголовнэ Iуэху къиIэтащ УФ-м и УК-м и 
160-нэ статьям и 3-нэ Iыхьэм, 327-нэ статьям и 3-нэ Iыхьэм 
япкъ иткIэ. Апхуэдэ щIэпхъаджагъэхэр зылэжьар илъэси 
6-м нэскIэ ягъэтIыс. 

Илъэсиблым нэс

ЩIыпIэм щыпсэу цIыхуищым зэрахьэ хабзэншагъэр, 
хамэ къэрал цIыхухэр Урысей Федерацэм щыIэныр 
 хабзэншагъэкIэ къызэзыгъэпэщхэр Урысей ФСБ-м и уп-
равленэу КъБР-м щыIэм, КъБР-м щыIэ МВД-м я лэ-
жьакIуэхэм къызэпаудащ.

Шэч зыхуащIхэм ятеухуа уголовнэ Iуэху къаIэтащ УФ-м и 
УК-м и 322.1-нэ статьям и 2-нэ Iыхьэм и «а» пунктым ипкъ 
 иткIэ. Ахэр илъэси 7-м нэскIэ ягъэтIысынкIэ мэхъу. 

КъыдэкIуэтей ди щIэблэр щIэх-
щIэхыурэ щыдогъэгъуазэ, ди 
адыгэ таурыхъхэм я мызакъуэу, 
нэгъуэщI лъэпкъхэм, псом хуэ-
мыдэу ди лъахэгъу балъкъэрхэм 
къадекIуэкIхэми. Зы щIыналъэ 
 зэгъусэу щызэдэпсэу лъэпкъитI-
ми я гъащIэм зэщхь куэд ущро-
хьэлIэ, ирехъу ар тхыдэ, хабзэ, 
Iуэтэж, хъыбар. Таурыхъхэри ап-
хуэдэщ, гъащIэм и гъуазэщ, дерс, 
чэнджэщ щхьэпэ къызыхахщ. 
Нобэ тыдодзэ Гуртуевэ Тамарэ и 
хъыбар кIэщIхэр. Хэт ищIэрэ, 
фэри фиIэу къыщIэкIынщ абы и 
Iуэтэжым, «Къазий гъыринэ» 
зыфIищам, хэт щIалэ цIыкIум ев-
гъэщхьын, хъыбархэм къыщыхьа 
теплъэгъуэхэм хуэдэ фызэрыри-
хьэлIэми шэч хэлъкъым.

ЩIАЛЭФI цIыкIут Къазий, ауэ зы 
хьэл мыхъумыщIэ хэлът абы. Сыту 
пIэрэт а мыхъумыщIэр? ФхуэсIуэ-
тэнкъэ иджыпсту…

Адэмрэ анэмрэ езыр зыхуейр 
 зыхуригъэщIэн папщIэ ерыщ 
екIуэрт. «Хьэуэ» е «хъунукъым» къы-
зэ ры жраIэу, и макъыр зэрылъэкIкIэ 
дришейрти, гъырт. Адэ-анэми ар 
ямыгъагъын щхьэкIэ худачыхыурэ, 
Къазий цIыкIур гутехуэгъуей дыдэ 
хъуат. Зы махуэ гуэрым Къазий и 
адэм кIэрыхъыжьащ, «лэжьапIэм 
сыздэ шэ» жери. Здишэ зэрымыхъу-
нур къы щыжраIэм, сыт ищIэр? «Уэу-
итIыр си махуэщ!» жыхуиIэу, хьэблэр 
къигъэпсалъэу гъын щIидзащ. Адэ-
ми сыт ищIэнт – махуэ псом гъынэ-
нэнути, езыми фIэмыфIурэ зди-
шащ.

А махуэм пщIантIэм дэкIыу а тIур 
зылъэгъуа адакъэмрэ хьэмрэ Къа-
зий и хьэлыншагъэм хуабжьу ири-

КъБР-м и Звёзднэ поселкэм щыIэ, Урысей гвардием и 
дзэ частым щекIуэкIащ щIэблэщIэм дзэ тхьэрыIуэ 
ятыным хуэщIа Iуэху гуапэ. Хэкум хуэпэжыным теухуа 
псалъэ быдэ жаIащ Къэбэрдей-Балъкъэрым, къэралым 
и адрей щIыналъэхэм щыщу цIыхуи 100-м щIигъум. 

АБЫ кърихьэлIащ полкым и унафэщIым дзэ-политикэ 
лэжьыгъэмкIэ и къуэдзэ Беляев Сергей, Урысей гвардием  
и щIыналъэ управленэм и Ветеранхэм я советым и тхьэ-
мадэ Хужьокъуэ Руслан, дзэ къулыкъур езыхьэкIхэр, ап-
хуэдэуи дзэм ираджахэм я Iыхьлыхэр. 

Iуэхур зэтраублащ Урысей Федерацэм и къэрал ныпым-
рэ полкым и бэракъымрэ утыкум щаIэту. ЩытыкIэ гуапэм 
иту, зыр адрейм кIэлъыкIуэу дзэм ираджэхэм жаIащ за-
уэлIымрэ хэкупсэмрэ я дежкIэ нэхъыщхьэ, Хэкум хуэ-
пэжынымкIэ тхьэрыIуэ псалъэхэр. 

- Мы Iуэхур фэ фщыщ дэтхэнэм дежкIи фи гъащIэм 
мыхьэнэшхуэ щызиIэхэм язщ. Си гуапэщ фи тхьэрыIуэм 
фыхуэпэжу, пщIэрэ щIыхьрэ иIэу цIыхубэмрэ ди къэра-
лымрэ я сэбэп зыхэлъхэм тещIыхьауэ фи къулыкъур 
ефхьэкIыну», - жиIащ Хужьокъуэ Руслан. 

БАХЪСЭН Азэмэт.

Iащ Къэбэрдей-Балъкъэрым илъэс 15 и 
пэкIэ къэкIуауэ зэрыщытар, КъБР-м 
щэнхабзэмкIэ и министр Къумахуэ Му-
хьэдинрэ абырэ Щукиным и цIэр зе-
зыхьэ Театр институтым и актёр факуль-
тетым зэрыщызэдеджар икIи абы лъан-
дэрэ зэрызэныбжьэгъур. 

- Къэбэрдей-Балъкъэрым теухуауэ 
щIэ гуэр къэсщIэхукIэ, иджыри нэхъыбэ 
зэрызэзгъэщIэным сыхущIокъу. Режис-
сёр IэщIагъэм сызэрыхуеджэжам и 
фIы гъэкIэ щIэ куэд къэсщIащ! - жиIащ 
Соколовым. - Ар щIыжысIэращи, щIалэ-
гъуалэм фи щIэныгъэм зэрыхэвгъэ-
хъуэным сыт щыгъуи фыхущIэкъу. Уи 
гъащIэ псокIэ уи щIэныгъэм хэбгъэ-

хъуэфынущ. Студентыгъуэ зэманыр 
псом нэхърэ нэхъыфIщ. Зэманыр 
пщIэн шэу фымыгъэкIуэд. Феджэ, фе-
джэ, иджыри феджэ! Фи IэщIагъэм а 
псор къызэрыщыфхуэщхьэпэжынур зы-
щывмыгъэгъупщэ. ФхуэмыгъэзэщIэну 
къэфлъытэ къалэнхэр зыхуэвгъэувыж 
фымышынэу. Ахэр зэвгъэхъу лIэ фы-
нущ! ЦIыхум зиужьыху, и гупсысэ кIэми 
зехъуэж. Фи зэхуаку дэлъ зэны бжьэ гъу-
гъэр фи гъащIэ псокIэ зэ  рыф хъумэным 
иужь фит. ГъащIэм и мыхьэнэр ар езы 
гъащIэрщ!

Соколов Андрей къытеувыIащ «Ар-
тек» сабий зыгъэпсэхупIэм щекIуэкI, 
езыр зи вице-президент «Алые паруса» 
фестивалым щызэфIих лэжьыгъэм. 
Иджырей щIалэгъуалэр зыгуэрым де-
гъэхьэхыгъуейуэ жаIэми, ар зэры мы-
пэжым и щапхъэу къихьащ ныбжьы-
щIэхэм гулъытэ яхуэщIын, ахэр унэтIын, 
я зэфIэкIхэр къызэкъуахынымкIэ ядэ Iэ-
пыкъун зэрыхуейр. 

Артистыр гъащIэм зыхуригъэджам 
щIа лэгъуалэр щыщIэупщIэм, абы и жэ-
уапу итащ, япэрауэ, щIэныгъэ зэгъэ-
гъуэтын зэрыхуейр, жиIэмрэ IуэхущIа-
фэу иIэхэмкIэ цIыхум жэуап зэрихьып-
хъэр. ЕтIуанэрауэ, ерыщу умылажьэмэ, 
ехъу лIэныгъэм и IэфIыр зэрызыхыу мы-
щIэнур зыщыбгъэгъупщэ зэрымыхъу-
нур. Къы пэщылъ лэжьыгъэхэм я гугъу 
щи щIым, къыхигъэщащ фильмитIым я 
Iуэху зэрызэрихуэр. Зыдэлэжьа, фIыуэ 
илъагъу режиссёрхэм ящыщу я цIэ 
 къриIуащ Мотыль Владимир, Рязанов 
Эльдар, Пичул Василий сымэ икIи къы-
хигъэщащ абыхэм ящыщ дэтхэнэ зыми 
Iуэху бгъэдыхьэкIэ, дуней лъагъукIэ 
зэраIэжыр. 

ТЕКIУЖЬ  Заретэ.

ЩIалэгъуалэр игъэгушхуэу

лэм и «Шэрджэс», Акъбащ 
Ищхъэрэм и «Акъбащ» ко-
мандэхэм я гъуэм псоми 
зэхэту топ 21-рэ (!) дагъэ-
кIыфын яхузэфIэкIащ. Къа-
дэджэгуахэм апхуэдэ зэ фIэ-
кIыныгъэу иратар 4 къудейщ. 
КъищынэмыщIауэ, гу зэры-
лъытапхъэщи, еб ланэ увы-
пIэм щыт Бабугент и «Лого-
ВАЗ» командэми бжыгъэш-
хуэкIэ текIуэныгъэ къихьащ. 
Апхуэдэу, абы 9:3-уэ хигъэ-
щIар текIуэныгъитI фIэ кIа 
 зимыIэу 13-нэ увыпIэм щыт 
«Шэрэджырщ». 

И лъабжьэ дыдэр зэкIэ зы-
лъыса «Урожайнэр» и хьэщIа 
Зеикъуэ и «Шагъдийм» сыт 
хуэдэу пэщIэтами, зытримы-
гъэкIуэн хузэфIэкIакъым - 1:2-
уэ къыхигъэщIащ.

Ипэ ит командиблымрэ 
иужь къинахэмрэ кIуэ пэтми 
нэхъ зэпэIэщIэ мэхъу. Дызэ-
римыгугъауэ, Налшык и 
«Спар так-Д» командэм и 
Iуэхур щIагъуэкъым. 14-рэ 
джэгуати, текIуэныгъэу иIэр 4 
къудейщ. Республикэм и ко-
мандэ пашэр зыщыгугъ щIэб-
лэр апхуэдэу фIэкIа мы джэ-
гунумэ, ущIэпIейтеин мащIэ-
къым. Ди жагъуэ зэры хъунщи, 
мыгъэрей зэпеуэр нэхъри 
зэшыгъуэ абы ещI. Ауэ, сыт 
тщIэн, къытхуэнэжращи, 
фIым дыщыгугъынщ. ПщIэну 
щыткъым, футболыр цIыху 
куэдым фIыуэ щIа лъагъужыр 

аращи, димыгугъа телъы-
джагъэ куэд къыщохъу, мы-
гъэрей чемпионатым, фIэщ-
щIы гъуейми, ап хуэдэ хэтлъэ-
гъуэнкIи хъунщ. 

ИтIанэ, къыхэгъэщыпхъэщ: 
иужь зэманым интернетым и 
фIыгъэкIэ, футболым и дэ-
щIакIуэхэм Iэмал ягъуэтащ, 
зэIущIэ нэхъ гъэщIэгъуэнхэм 
еплъыжыну. Мыгъэрей гъэ-
махуэр егъэлеяуэ зэрыхуа -
бэр къэплъытэмэ, фIыщIэ хэ-
ха яхуэфащэщ я джэгукIэмкIэ 
зэштегъэу дахэ цIыху куэдым 
яхуэхъу футболистхэм. АдэкIи 
джэгукIэ екIу мымащIэ да-
гъэлъагъун ухъу.

Иджы щыгъуазэ фыхуэт-
щIынщ иужьрей джэгу-

гъуэхэм къарикIуа бжы-
гъэхэм: «ЛогоВАЗ» (Бабу-
гент) - «Шэрэдж» (Старэ 
Шэрэдж) - 9:3, «Искра» (Алъ-
туд) - «Псыгуэнсу» (Псыгуэн-
су) - 6:2, «Родник» (Псынэда-
хэ) - «Лашынкъей» (Лашын-
къей) - 3:0, «Тэрч» (Тэрч) - 
«Шэрджэс» (Шэджэм) - 8:1, 
«Ислъэмей» (Ислъэмей) - 
«Акъбащ» (Акъбащ Ищ-
хъэрэ) - 7:1, «Урожайнэ» (Те-
рекскэ) - «Шагъдий» (Зеикъ-
уэ) - 1:2.

КъыкIэлъыкIуэну зэIущIэхэр 
дызыхуэкIуэ зыгъэпсэхугъуэ 
ма хуэхэм зэхэтынущ.

ШАФИЙ Аслъэн.

Гулъытэ  зыхуащIхэм  яхэтщ
«Спартак-Налшыкри»

джэгухэм хэмыхьэ спорт лIэужьыгъуэ-
хэмкIэ - 47-рэ, паралимпийскэ зэхьэ зэ-
хуэхэм къыщыхэжаныкIауэ тIу. 

Апхуэдэуи даIыгъащ «Спартак-Нал-
шык» футбол командэм ират ахъшэ дэ-
Iэпыкъуныгъэр нэхъыбэ щIыным теу-
хуауэ КъБР-м СпортымкIэ и министер-
ствэм къыхилъхьа лъэIури. 

КъБР-м и Правительствэм и Унафэ кIэ 
зэхъуэкIыныгъэхэр ягъуэтащ республи-
кэм СпортымкIэ, Егъэджэныгъэмрэ щIэ-
ныгъэмкIэ и министерствэхэм я поло-
женэм: 2024 - 2028 гъэхэм УФ-м терро-
ризм идеологием щыпэщIэтыным ехьэ-
лIауэ комплекснэ планхэм елэжьын икIи 
зэхагъэувэн хуейщ абыхэм.

АдэкIэ зэIущIэм щыхэплъащ КъБР-м 

Курортхэмрэ туризмэмкIэ и министер-
ствэм къыхилъхьа планым: туризмэм 
щIыналъэм зыщегъэужьыным ехьэлIа-
уэ республикэм щекIуэкIа зэхьэзэхуэ-
хэм къарикIуахэр къащтэным хуэ-
гъэпсам икIи абы арэзы техъуахэщ. 
Апхуэдэуи Налшык къалэм щрагъэ-
кIуэкIыну ерыскъыхэкIхэм, удз гъэгъа-
хэм я фестивалхэр къызэгъэпэщы - 
ным щIыпIэ адми нистрацэм ахъшэ 
 хухихынущ.

ЗэIущIэм и кIэм унафэ къащтащ щы-
тыкIэ гугъум ихуа унагъуэ зыбжанэм я 
лъэIухэр ягъэзащIэу, зэ тыгъуэу ахъшэкIэ 
зыщIагъэкъуэну. 

ХЬЭЩЫКЪУЕЙ Олег.

джэгухэм хэмыхьэ спорт лIэужьыгъуэ Курортхэмрэ туризмэмкIэ и министерКК

КъБР-м и Звёзднэ поселкэм щыIэ Урысей гвардием и

ЦIыхуищэм  щIигъум
я  тхьэрыIуэ

Москва къалэм щыпсэу цIыхубзым 
фIыщIэ къыхуещI Налшык къалэ поли-
цэм и участковэ уполномоченнэм, абы и 
къалэнхэр тэмэму зэригъэзащIэм па-
пщIэ. 

КЪЭРАЛ кIуэцI IуэхухэмкIэ министер-
ствэу КъБР-м щыIэм къыIэрыхьащ Моск -
ва къалэм щыпсэу, илъэс 70 зи ныбжь 
цIыхубзым къыбгъэдэкI фIыщIэ тхыгъэ. 
Абы псалъэ гуапэхэр щыхужеIэ Урысей 
МВД-м и Налшык управленэм полицэм и 
участковэ уполномоченнэ, полицэм и лей-
тенант АфэщIагъуэ Иннэ теухуауэ. 

Налшык къалэ и санаторэхэм я зым зы-
щигъэпсэхуу, Москва къалэм щыпсэу 
цIыхубзым зыхуигъэзащ къалэ управле-
нэм и полицэ къудамэ №1-м и опорнэ 
пунктым. Ар щIэлъэIуащ Къэбэрдей-Балъ-
къэрым и щыхьэрым щыпсэу, Кавказ Ищ-
хъэрэ бгы-металлургие институтым къы-
щыдеджа, илъэс 25-рэ хъуауэ имылъэгъуа 

и курсэгъу Альберт къэгъуэтынымкIэ 
 къадэIэпыкъуну. 

Полицэм и участковэм сыхьэтитIым 
 къриубыдэу къищIащ цIыхухъур щып сэур, 
телефонкIэ зыпищIэри, хъыбар иригъэ-
щIащ и курсэгъуу щытам илъагъуну 
 гукъыдэж зэриIэр. Альберт гуфIэу арэзы 
хъуащ. 

«Си дежкIэ гуапэщ полицэм и лейтенант 
АфэщIагъуэ Иннэ сызэрелъэIуам къызэ-
рыпэджэжар, си щIалэгъуэм си ныбжьэ-
гъуар къэгъуэтынымкIэ къызэрыздэIэ-
пыкъуар. Полицейм и фIыгъэкIэ Аль-
бертрэ сэрэ дызэхуэзащ, ди студент илъэс-
хэр дигу къэдгъэкIыжащ. Иннэ фIыщIэ 
хузощI апхуэдэ Iэмал къызэрыдитам пап-
щIэ. Си гуапэщ и узыншагъэр быдэу, зэ Iу-
зэпэщу псэуну, мытынш икIи жэуаплыны-
гъэшхуэ зыпылъ и къалэным ехъулIэны-
гъэхэр щиIэну», - дыкъыщоджэ письмом. 

УЭРДОКЪУЭ  Женя.

ГукъэкIыжхэр  я  куэдт

зэгуэпат. Адакъэр лъэбжьанэкIэ 
щIым хэпIэстхъащ. Хьэр гурымри 
тIысыжащ. Бжэнри зэгуэпауэ къ э-
Iуеящ.

МахуитI нэхъ дэмыкIыу, Къазий 
бэ зэрым кIуэну ежьа и анэм зы-
кIэрищIауэ мэгъуэг: «Сэри сыздэ-
шэ!» Сыт ищIэнт анэм? Здишэ 
 хъунутэкъым. Абы хэту адакъэжьым, 
бжэным, хьэм Къазийуэ плъагъур 
къаухъуреихьри…

Бжэныр къепсурэ Iуеящ, хьэри 
зэм пщIэууэ, зэм банэу Къазий 
 имыгъакIуэу къыхуилъащ. А Iэуэ-
лъауэм зэхуишэса и ныбжьэгъу 
цIыкIухэр Къазий къыщилъагъум - 
укIытэжащ. Ахэр дыхьэшхырт:

- Къазий - гъыринэ! Къазий - нэ-

кIэпсыжэ!.. - жаIэурэ. Абы лъандэрэ 
Къазий и гъыныр щигъэтащи, адэри 
анэри мэгуфIэ. Езы цIыкIури фIыуэ 
илъагъу и ныбжьэгъухэм ящоу-
кIытэри, гъыну хуеижкъым. Ада-
къэжьри, хьэри, бжэнри иджы Къа-
зий къыдоджэгу. Хьэблэри тыншы-
жащ.

Апхуэдэу гъэщIэгъуэнщ Тамарэ 
«ШкIащIэ» зыфIища хъыбар 
цIыкIури.

АЛИМ, Хьэлым, Мэржан, Налжан, 
Аружан сымэ зэдэлъхузэшыпхъущ. 
Дыгъуасэ абыхэм я гъунэгъум и жэ-
мыр лъхуащ. ЦIыкIухэр зэрызехьэу 
щIэпхъуат шкIащIэм еплъыну. Ар-
щхьэкIэ, ялъэгъуар я нэгу къыщIа-
гъэхьам ещхьтэкъым. ШкIэр цIынэ 

цIыкIут. Жэмым фIыуэ имыбзеяуэ 
бэлацэт. Иджыри гъущатэкъым, и 
лъакъуэ цIыкIухэр щIэжурэ цIант-
хъуэрти, зэм ижьымкIэ, зэми сэ-
мэгумкIэ ещIэрт. ЦIыкIухэр абы зы-
къомрэ кIэлъыплъащ, шкIэм къы-
зэримыжыхьыр яфIэгъэщIэгъуэну. 
ИкIэм-икIэжым, шкIащIэр, гугъу 
ехьурэ, и лъакъуиплIымкIэ щыувым, 
цIыкIухэр арэзыуэ щIэпхъуэжащ.

ЕтIуанэ пщэдджыжьым сабийхэр 
шкIащIэм еплъыну ежэкIащ. Ар-
щхьэкIэ, дыгъуасэ ялъэгъуам зыкIи 
ещхьыжтэкъым а цIыкIур. Ар пкIэрт, 
дэлъейрт, къэувыIэжырти, аргуэру 
дэпкIейрт. И лъакъуэ цIыкIухэр шэ-
щIауэ тригъэувэурэ ар сабийхэм 
 къабгъэдэлъадэрти, и нэ топ дахэхэр 

къатриубыдэурэ ахэр зэпи плъы-
хьырт. Iус хуабэ зэрылъ фалъэшхуэ 
иIыгъыу нанэ къыщыIухьэм, жэ мы-
жьыр къэбууащ. Нанэ ар IэфIу 
 игъэшха нэужь, и пщэм, и джабэхэм 
Iэ дилъэурэ зэпилъэщIыхьри, шкIа-
щIэр щIиутIыпщхьащ. Шэ ефэнкIэ 
зызыгъэнщIа шкIащIэр иджы лъей-
уэ сабийхэм къабгъэдэлъэдэжащи, 
дунейр хуримыкъуу къадоджэгу. 
Арыххэуи, ар къоувыIэ. Алим сымэ 
къахоплъэри, «Дыкъызэдэвгъажэ! 
жиIэ хуэдэ, йопкIри щIопхъуэ.

«Шэнт цIыкIу» хъыбарми фы-
къе джи, фегупсысыт, Iуэтэ жым 
хэт цIыкIухэм я пIэм фыкъихута-
тэмэ, фэ дауэ щытыкIэм фыкъи-
кIынуми.

РУСЛАНРЭ Iэминэрэ зэдэлъхузэ-
шыпхъущ. Iэминэ илъэситIкIэ Рус-
лан нэхърэ нэхъыщIэщ. А тIум зэ-
гъусэу сурэт ятрыригъэхыну анэм 
къалэм здишащ. Сурэттехым шэнт 
дахэ цIыкIу къигъэувауэ Руслан жре-
Iэ:

- Уэ шэнтым тетIысхьэ, уэри, пща-
щэ цIыкIу, - зыхуегъазэ абы Iэминэ, - 
уи дэлъхум бгъэдэувэ. 

Я анэми Iэминэ зыхуегъазэри:
- Уи Iэр телъхьэ Руслан и дамэм…
АрщхьэкIэ и дэлъхур зытес шэнт 

дахэ цIыкIум Iэминэ ехъуэпсащи, 
къызэIууауэ Руслан йоIунщI. Сурэт-
техыр а тIум йожьэри щытщ. Сыт 
хуэдэ сурэт абыхэм ятекIынур? Хэту 
пIэрэ шэнт цIыкIум тесын хуейр? А 
упщIэхэм тэмэму жэуап ефтыфмэ, 
фэ зэи фызэныкъуэкъунукъым, ап-
щIондэху зэдэлъхузэшыпхъухэр нэ-
хъыфIыжу фызэрылъытэнущ. 

Зыгъэхьэзырар 
ШЭРЭДЖ  Дисэщ.

Iуэтэжхэм къахэтхахэр

